
བདེན་བཞིའི་རྣམ་བཤད།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༧༽

༄༅།། བདེན་བཞིའི་རྣམ་བཤད་འཁྲུལ་བྲལ་ལུང་རིགས་ཀྱི་

ཉི་མ་ཆེན་པོ་བི་ཛ་ཧ་ར་ཞེས་བྱ་བ་བཞུགས་སོ།། 

ན་མོ་གུ་རུ་ཙ་མཉྫུ་གྷོ་ཥ་ཡ། མང་མང་རྒྱལ་བ་སྲས་བཅས་ཀུན་

གྱི་ཡབ།། ཟབ་ཟབ་མཁྱེན་རབ་མ་ལུས་འདུས་པའི་གཏེར།། མཛེས་མཛེས་

གཅིག་བསྡུས་འཇམ་དབྱངས་གཞནོ་ནུའི་ཞབས།། དུང་དུང་སྤྱི་བརོ་བརྟེན་

ནོ་རྣམ་དཔྱོད་སྩོལ།། ཉགོ་ཉོག་སྔ་མའི་ངག་སྒྲོས་ཙམ་མིན་པར།། བློ་གྲོས་

ཉིན་བྱེད་དཀྱིལ་འཁོར་བྱེ་བ་ལས།། ལེགས་པར་འངོས་པའི་ལེགས་བཤད་

འདོ་སྟོང་གིས།། རྒྱལ་ཡུམ་པད་ཚལ་མ་ལུས་ཁོང་ནས་བཞད།། 

འགྲེལ་པ་ལས། སྡུག་བསྔལ་ལ་གཟུགས་ལ་སོགས་པ་འབྲས་བུར་

གྱུར་པའི་སྟོང་པ་ཉིད་དང༌། ཤེས་རབ་ཀྱི་ཕ་རོལ་ཏུ་ཕྱིན་པ་དག་དེ་བཞིན་

ཉིད་ཀྱི་ངོ་བོར་རང་བཞིན་གཅིག་གོ་ཞེས་པའི་གཞུང་འདི་གནང་བྱུང་བ་

ཡིན་པས། འདི་ཞུ་བར་བྱེད་པ་ལ་ཡང༌། ཤཱཀྱ་བླའོ་ིའགྲེལ་པ་ལས། ཡ་རབས་

དག་ནི་ཕལ་ཆེར་བསྟན་བཅསོ་རྩམོ་པའི་ཐགོ་མར་རང་ཉིད་འདདོ་པའི་ལྷ་

ལ་ཕྱག་བགྱིད་དོ།། ཞེས་པ་དང༌། རྒྱ་ཆེན་རོལ་བ་ལས། བསོད་ནམས་རྣམ་

སྨིན་བདེ་སྟེ་སྡུག་བསྔལ་ཐམས་ཅད་སེལ།། བསོད་ནམས་ལྡན་པའི་མི་ཡི་



མཛད་པ་པོ། ཀུན་མཁྱེན་ཆེན་པོ་འཇམ་དབྱངས་བཞད་པའི་རྡོ་རྗེ།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༧༽

བསམ་པ་རྣམས་ཀྱང་འགྲུབ།། བདུད་བཅོམ་ནས་ནི་བྱང་ཆུབ་མྱུར་དུ་རེག་

པར་འགྱུར།། མྱ་ངན་ལས་འདས་ཞི་བ་བསིལ་བའི་དངོས་པོ་འཐོབ།། ཅེས་

དང༌། མདོ་ལས། སྐྱབས་སོང་བསོད་ནམས་གཟུགས་ཡོད་ན།། སྟོང་གསུམ་

འདི་ཡང་སྣོད་དུ་ཆུང༌།། ཞེས་གསུངས་པ་ལྟར། སྐྱེས་བུ་དམ་པ་རྣམས་ཆོས་

ལྡན་གྱི་བྱ་བ་ཁྱད་པར་ཅན་ལ་འཇུག་པའི་ཐོག་མར་ཡུལ་ཁྱད་པར་ཅན་

ལ་བསྟོད་ཕྱག་མཛད་པ་ཕྱག་ལེན་ལ་ཡོད་ཅིང༌། རང་ཉིད་སྐྱེས་བུ་དམ་པ་

མིན་ཀྱང༌། རང་ཉིད་སྐྱེས་བུ་དམ་པའི་ཕྱག་ལེན་ནམ་ལུགས་བཟང་པོ་ལ་

བག་ཆགས་བཞག་པའི་ཆེད་དང༌། བསདོ་ནམས་ཀྱི་ཚོགས་བསགོ་པ་དང༌། 

གནས་སྐབས་ཀྱི་བར་ཆད་ཞི་བ་སོགས་ཀྱི་དབང་དུ་བྱས་ནས། ཡུལ་ཁྱད་

པར་ཅན་ལ་ཐོག་མར་མཆོད་བརྗོད་ཅུང་ཟད་ཙམ་ཞིག་འབུལ་བའི་དབང་

དུ་བྱས་ན། སངས་རྒྱས་ཐམས་ཅད་འདུས་པའི་སྐུ།། ྾ བླ་མ་རྣམས་ལ་གུས་

པས་འདུད།། ཕུན་ཚོགས་དགེ་ལེགས་བྱེ་བས་བསྐྲུན་པའི་སྐུ།། ྾ ཟླ་མེད་

སྟོན་པ་དེ་ཡི་སྲས་ཀྱི་མཆོག ། ྾ དམིགས་མེད་བརྩེ་བའི་྾ དགོས་འདོད་

ཀུན་འབྱུང་ནོར་བུ་ ྾ དགེ་ལེགས་ཡོན་ཏན་ ྾ བློ་བཟང་རྒྱལ་བ་ཀུན་གྱི་

྾ རབ་འབྱམས་གསུང་རབ།། ྾ བཅོམ་ལྡན་འདས་ཀྱི་སྤྱན་སྔ་རུ།། ྾ ཆོས་

སྐྱོང་བསྲུང་མའི་ཚོགས་ཀྱིས་བདག་སྐྱོངས་ཤིག ། ཅེས་མཆོད་པར་བརྗོད་

པ་དང༌། ཤིས་པ་བརྗོད་པ་དེ་ཙམ་ཞིག་སྔོན་དུ་བཏང་ནས། ལས་སུ་བྱ་བ་

གང་ལ་འཇུག་པ་ཡིན་ཞེ་ན། དེ་ལ་བདག་ཅག་གི་སྟོན་པ་མཉམ་མེད་ཐུབ་

པའི་དབང་པ་ོདེ་ཉིད་ཀྱིས་དང་པརོ་བྱང་ཆུབ་མཆགོ་ཏུ་ཐུགས་བསྐྱེད། བར་

དུ་བསྐལ་ཆེན་གྲངས་མེད་གསུམ་དུ་ཚོགས་བསགས། མཐར་འགོ་མིན་དུ་

ངེས་པ་ལྔ་ལྡན་གྱི་ལོངས་སྤྱོད་རྫོགས་པའི་སྐུར་སངས་རྒྱས་ཏེ། འཛམ་བུའི་

བདེན་བཞིའི་རྣམ་བཤད།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༧༽
གླིང་འདིར་ཡང་མཆགོ་གི་སྤྲུལ་པའི་སྐུར་སངས་རྒྱས་ནས་གདུལ་བྱ་རྣམས་

ཀྱི་ཁམས་དང་བསམ་པ་དང་བག་ལ་ཉལ་ཇི་ལྟ་བུ་བ་བཞིན་གཟིགས་ནས། 

གདུལ་བྱ་རྣམས་ཀྱི་བསམ་པ་དང་མཐུན་པར་ཆོས་ཀྱི་འཁོར་ལོ་ཇི་སྙེད་

ཅིག་གསུངས་པ་ཐམས་ཅད་བསྡུས་ནས་ཐེག་པ་གསུམ་མམ་སྡེ་སྣདོ་གསུམ་

དང་དེ་ལ་དབྱེ་ན་གསུང་རབ་ཡན་ལག་དགུ་དང་གསུང་རབ་ཡན་ལག་

བཅུ་གཉིས་སགོས་དང༌། རྒྱས་པར་ཕྱེ་ན་ཆསོ་ཀྱི་ཕུང་པ་ོབརྒྱད་ཁྲི་བཞི་སྟངོ་

དང༌། ཆོས་ཀྱི་འཇུག་སྒོའམ་སྒོ་མོ་བརྒྱད་ཁྲི་བཞི་སྟོང་དང༌། དེ་ལས་རྒྱས་

པར་ཕྱེ་ན་གདུལ་བྱ་སེམས་ཅན་གྱི་ཁམས་དང་བསམ་པ་མཐའ་ཡས་པ་དེ་

བཞིན་དུ། གདུལ་བྱེད་ཆོས་ཀྱི་ཕུང་པོའམ་ཆོས་ཀྱི་འཇུག་སྒོ་ཡང་མཐའ་

ཡས་པ་ཞིག་བསྐོར་བ་ཡིན་ཏེ། མདོ་སྡེ་རྒྱན་ལས། སྡེ་སྣོད་དག་ནི་གསུམ་

མམ་གཉིས་ཀྱང་རུང༌།། བསྡུས་པའི་ཕྱིར་ཏེ་རྒྱུ་ནི་དགུ་འདོད་དོ།། ཞེས་པ་

དང༌། མཛོད་ལས། སྤྱདོ་པ་རྣམས་ཀྱི་གཉེན་པརོ་ནི།། ཆསོ་ཀྱི་ཕུང་པ་ོམཐུན་

པར་གསུངས།། ཞེས་པ་དང༌། ཆསོ་ཀྱི་ཕུང་པ་ོབརྒྱད་ཁྲི་དག །གང་དག་ཐུབ་

པའི་གསུང་དེ་དག །ཅེས་པ་དང༌། དཀནོ་མཆགོ་སྒྲནོ་མེ་ལས། འགྲ་ོབ་སྤྱདོ་

པའི་སྒོ་རྣམས་ཇི་སྙེད་པ།། དེ་སྙེད་ཆོས་ཀྱི་སྒོ་ལ་རབ་ཞུགས་ཏེ།། དེ་དག་

ཀུན་ཏུ་རྣམ་ཐར་སྒ་ོདག་ནས།། བསམ་པ་ཇི་བཞིན་འཇིག་རྟེན་སེམས་ཅན་

འདུལ།། ཞེས་པ་དང༌། སྟངོ་ཕྲག་བརྒྱད་བཅུ་རྩ་བཞི་གང་ཡིན་པས།། རྒྱལ་བ་

གང་དག་འགྲོ་བའི་དོན་མཛད་པའི།། ཆོས་ཀྱི་བྱེ་བྲག་སྒོ་མོ་དེ་དག་གིས།། 

བསམ་པ་ཇི་བཞིན་འཇིག་རྟེན་སེམས་ཅན་འདུལ།། ཞེས་གསུངས་པའི་ཕྱིར། 

ཆོས་ཀྱི་འཁོར་ལོ་དེ་སྙེད་ཅིག་གསུངས་པ་རྣམས་ཀྱི་ནང་ནས་རབ་དང་

ཕུལ་དང་མཆགོ་ཏུ་གྱུར་པ་ནི་ཤེས་རབ་ཀྱི་ཕ་རལོ་ཏུ་ཕྱིན་པའི་སྡེ་སྣདོ་འདི་

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༧༽

ཉིད་ཡིན་ཏེ། ལེགས་པར་བཤད་པ་གསེར་གྱི་ཕྲེང་བ་ལས། འགྲོ་བ་རྣམས་

ཀྱི་སྐྱབས་དང་མགནོ་དང་དཔུང་གཉེན་གྱི་མཆགོ་ཏུ་གྱུར་པའི་བདག་ཅག་

གི་སྟནོ་པ་དེས་སྲིད་པའི་སྡུག་བསྔལ་བརྒྱ་ཕྲག་གཞམོ་པའི་ཐབས་སུ་སྐལ་

བ་དང་ལྡན་པའི་གདུལ་བྱ་རྣམས་ལ་དམ་པའི་ཆོས་ཀྱི་བདུད་རྩི་ཇི་སྙེད་

ཅིག་བསྩལ་པ་རྣམས་ཀྱི་ནང་ནས་ཆེས་ཤིན་ཏུ་ཟབ་པ་དང་ལྡན་པ་ནི་རྒྱལ་

བ་ཀུན་གྱི་བགྲདོ་པ་གཅིག་པའི་ལམ་ཤེས་རབ་ཀྱི་ཕ་རལོ་ཏུ་ཕྱིན་པའི་མད་ོ

སྡེ་རིན་པོ་ཆེ་འདི་ཉིད་ཡིན་ལ་ཞེས་གསུངས་པའི་ཕྱིར། 

འདིའི་དགོངས་དོན་ལ་ཡང་དངོས་བསྟན་སྟོང་ཉིད་ཀྱི་རིམ་པ་

དང༌། སྦས་དོན་མངོན་རྟོགས་ཀྱི་རིམ་པ་གཉིས་ལས། དང་པོ་གཏན་ལ་

འབེབས་པ་ལ་དཔལ་མགོན་འཕགས་པ་ཀླུ་སྒྲུབ་ཀྱིས་རིགས་ཚོགས་དྲུག་

དང༌། གཉིས་པ་དེ་ཉིད་གཏན་ལ་འབེབས་པ་ལ་རྒྱལ་བ་བྱམས་པས་བསྟན་

བཅོས་མངོན་པར་རྟོགས་པའི་རྒྱན་འདི་ཉིད་གསུངས་ཤིང༌། འདི་ལ་ཡང་

བརྗོད་དོན་དུ་མ་ཞིག་ཡོད་པའི་ནང་ནས་སྐབས་འདིར་འཆད་པར་བྱ་བ་

ནི། འཕགས་པའི་བདེན་པ་བཞིའི་རྣམ་བཞག་གཏན་ལ་འབེབས་པ་ཡིན་

ལ། དེ་ཡང་གང་གི་རྗེས་སུ་འབྲང་ནས་འཆད་པ་ཡིན་ཞེ་ན། རྒྱལ་བས་ལུང་

བསྟན་ཞིང་སྙན་པའི་བ་དན་དཀར་པོ་ས་གསུམ་ན་གཡོ་བ་ཁམས་གསུམ་

ཆོས་ཀྱི་རྒྱལ་པོ་ཙོང་ཁ་པ་ཆེན་པོ་ཡབ་སྲས་ཀྱི་རྗེས་སུ་འབྲང་ནས་འཆད་

རིགས་པ་ཡིན་ཏེ། རྒྱལ་བ་གཉིས་པ་དེ་ཡི་བསྟན་པ་འཁྲུལ་མེད་དུ་འགྲེལ་

བ་དང༌། དེའི་བསྟན་འཛིན་གྱིས་ས་སྟེང་ཐམས་ཅད་ཁྱབ་པ་དང༌། སངས་

རྒྱས་གཉིས་པ་ལྟ་བུ་ཡིན་པར་མད་ོརྒྱུད་དུ་མ་ནས་ལུང་བསྟན་པའི་ཕྱིར་ཏེ། 

འཇམ་དཔལ་རྩ་རྒྱུད་ལས། ཡི་གེ་དང་པོ་བ་གྲགས་པ།། སྡོམ་བརྩོན་ཐམས་

བདེན་བཞིའི་རྣམ་བཤད།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༧༽
ཅད་གྲགས་པ་ཡང༌།། སྟོན་པའི་བསྟན་པ་གསལ་བྱེད་པ།། བསྟན་པ་དེ་ཚེ་

ས་སྟེང་དུ།། རྣམ་པར་ཉམས་ཤིང་གནས་མེད་ལ།། བསྟན་པའི་གཟུགས་

བརྙན་ཡིད་དུ་འངོ༌།། བྱེད་པར་འགྱུར་བ་ཐེ་ཚོམ་མེད།། ཐམས་ཅད་བྱང་

ཆུབ་ལུང་བསྟན་ཏེ།། ང་ཡི་བྱང་ཆུབ་མཆོག་ཐོབ་འགྱུར།། དེ་ནི་འཇིག་རྟེན་

སྐྱེ་བའི་མཐའ།། སྲིད་པ་གསུམ་གྱི་འདྲེན་པ་མཆོག །ཁྲིམས་འཆལ་དཔག་

མེད་ཁྲིམས་ལ་སྦྱོར།། ཞེས་པ་དང༌། 

མདོ་སྡེ་གདམས་པ་འབོག་པ་ལས། ཀུན་དགའ་བོ་བསྟན་པ་གསོ་

བའི་གང་ཟག་འདི་ལྟར་འབྱུང༌། ད་ལྟ་ང་ལ་ཤེལ་དཀར་གྱི།། ཕྲེང་བ་ཕུལ་

བས་སེམས་བསྐྱེད་པ།། མ་འངོས་དུས་ཀྱི་སྙིགས་མ་ལ།། འབྲི་དང་ལྡན་གྱི་

ས་མཚམས་སུ།། དགའ་ཞེས་བྱ་བའི་དགོན་པ་འདེབས།། བློ་བཟང་ཞེས་

བྱའི་སྐྱེས་བུ་འབྱུང༌།། འཁོར་ནི་རྣམ་བཞི་རབ་བསྡུས་ནས།། ཆོས་སྤྱོད་བཅུ་

ཡི་རྒྱན་འཛུགས་ཤིང༌།། ལྷ་ཁང་ཀ་བ་ཤིང་ལོ་ཅན།། ང་ཡི་སྐུ་གཟུགས་རྣམ་

གཉིས་ལ།། དབུ་རྒྱན་དབུལ་ཞིང་མཆོད་པ་བྱེད།། སྟོན་པའི་མདོ་བཞིན་

གསུང་སྒྲོགས་ཤིང༌།། ང་ལ་གསོལ་བ་རབ་བཏབ་ནས།། བསྟན་པ་ལོ་སྟོང་

བར་དུ་གནས།། དེ་ནས་འཕསོ་ནས་ཤར་ཕྱགོས་སུ།། རྨད་བྱུང་བཀདོ་མཛེས་

ཞིང་ཁམས་སུ།། སེང་གེའི་ང་རོ་ཞེས་བྱ་བའི།། རྒྱལ་བ་དེ་བཞིན་གཤེགས་

པར་འགྱུར།། དེ་ལ་དད་བྱེད་ཞིང་དེར་སྐྱེ།། ཞིང་མཆོག་དེ་ནི་ཁྱད་པར་

འཕགས།། ཞེས་པའི་གཞུང་འདི་བྱུང་ཞིང༌། གཞན་ཡང་ལུང་གཞན་ཤིན་

ཏུ་མང་བ་དེའི་ཕྱིར། རྒྱལ་བའི་དབང་པོ་དེའི་རྗེས་སུ་འབྲང་ནས་འཕགས་

པའི་བདེན་པ་བཞི་གཏན་ལ་འབེབས་པ་འདི་ལ་ཡང༌། སྡུག་བསྔལ་

འཕགས་པའི་བདེན་པ་ལ་གདམས་ཚུལ་དང་བཅས་པ་བཤད་པ། ཀུན་

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༧༽

འབྱུང་འཕགས་པའི་བདེན་པ་ལ་གདམས་ཚུལ་དང་བཅས་པ་བཤད་པ། 

འགོག་པ་འཕགས་པའི་བདེན་པ་ལ་གདམས་ཚུལ་དང་བཅས་པ་བཤད་

པ། ལམ་འཕགས་པའི་བདེན་པ་ལ་གདམས་ཚུལ་དང་བཅས་པ་བཤད་པ་

དང་ས་བཅད་བཞི་བྱུང༌། 

དང་པོ་དེ་ལ་ཡང༌། འཕྲོས་བཤད་པ་དང༌། འཕྲོས་པ་ཅན་གྱི་

གཞུང་དོན་བཤད་པ་དང་གཉིས་བྱུང༌། དང་པོ་དེ་ཉིད་སྟོན་པར་བྱེད་པ་

ལ། སྡུག་བསྔལ་ལ་ཞེས་པ་ནས། རང་བཞིན་གཅིག་གོ་ཞེས་བྱ་བ་དང༌། 

ཞེས་པའི་བར་གྱི་གཞུང་འདི་བྱུང༌། འདི་གང་ལས་འཕྲོས་ན། ཡུམ་བར་

བའི་མད་ོལས། ཚེ་དང་ལྡན་པ་ཤཱ་རིའི་བུས་བཅམོ་ལྡན་འདས་ལ་འདི་སྐད་

ཅེས་གསོལ་ཏོ།། བཅོམ་ལྡན་འདས་བྱང་ཆུབ་སེམས་དཔའ་སེམས་དཔའ་

ཆེན་པོས་ཇི་ལྟར་ཤེས་རབ་ཀྱི་ཕ་རོལ་ཏུ་ཕྱིན་པ་ལ་བརྩོན་པར་བགྱིད་ན་

བརྩོན་ཞེས་བརྗོད་པར་བགྱི། བཅོམ་ལྡན་འདས་ཀྱིས་བཀའ་བསྩལ་པ། ཤཱ་

རིའི་བུ་འདི་བྱང་ཆུབ་སེམས་དཔའ་སེམས་དཔའ་ཆེན་པོ་གཟུགས་སྟོང་

པ་ཉིད་ལ་བརྩོན་ན་བརྩོན་ཞེས་བརྗོད་པར་བྱའ།ོ། ཞེས་པ་ནས། རྣམ་པར་

ཤེས་པ་བརྩོན་ཞེས་བྱ་བའམ་མི་བརྩོན་ཞེས་བྱ་བར་ཡང་དག་པར་རྗེས་སུ་

མི་མཐོང་ངོ་ཞེས་པའི་བར་གྱི་གཞུང་འདི་ལས་འཕྲོས། འཕྲོས་ཚུལ་གཞུང་

འདིའི་སྐབས་སུ་ཤེས་བྱར་བདེན་ཞེན་སྐྱེ་བ་དགག་པའི་ཆེད་དུ་གཟུགས་

སོགས་ཕུང་པོ་ལྔ་སྐྱེ་མཆེད་བཅུ་གཉིས་ཁམས་བཅོ་བརྒྱད་བདེན་པ་བཞི་

སྟོང་ཉིད་ཉི་ཤུ་པོ་རྣམས་ཏེ་ཡུལ་སྟོང་ཉིད་དེ་རྣམས་དང༌། ཡུལ་ཅན་སྟོང་

ཉིད་རྟགོས་པའི་མཁྱེན་པ་གཉིས་ཆསོ་ཀྱི་དབྱིངས་སུ་དབྱེར་མེད་ར་ོགཅིག་

གི་ཚུལ་དུ་བཤད་ཅིང༌། དེའི་དོན་རྗེ་བཙུན་གྱིས་མངོན་པར་རྟོགས་པའི་

བདེན་བཞིའི་རྣམ་བཤད།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༧༽
རྒྱན་འདིར་འཆད་པ་ལ། བདེན་པ་རྣམས་དང་ནི་ཞེས་པ་ནས། ཞེས་བྱ་ལ་

གདམས་ངག་ནི་ཞེས་པ་འདི་བྱུང༌། དེའི་དོན་སློབ་དཔོན་སེང་གེ་བཟང་

པོས་འགྲེལ་པ་འདིར་འཆད་པ་ལ་སྡུག་བསྔལ་ལ་གཟུགས་ལ་སོགས་པ་

འབྲས་བུར་གྱུར་པའི་སྟངོ་པ་ཉིད་དང༌། ཤེས་རབ་ཀྱི་ཕ་རལོ་ཏུ་ཕྱིན་པ་དག་

དེ་བཞིན་ཉིད་ཀྱི་ངོ་བོར་རང་བཞིན་གཅིག་གོ་ཞེས་བྱ་བ་དང༌། ཞེས་པ་

ནས། ཞེས་སྟོན་པ་བདེན་པ་ལ་འདོམས་པ་དང་ཞེས་པ་འདི་བྱུང༌།

གཉིས་པ་འཕྲསོ་པ་ཅན་གྱི་གཞུང་དནོ་དངསོ་བཤད་པ་ནི། འགྲེལ་

པ་ལས། སྡུག་བསྔལ་ལ་གཟུགས་ལ་སགོས་པ་འབྲས་བུར་གྱུར་པའི་ཞེས་བྱ་

བ་དང་ཞེས་ཀྱང་སྟོན་པ་བདེན་པ་ལ་འདོམས་པ་དང་ཞེས་པ་འདི་བྱུང༌། 

འདི་ཡང་ངག་དནོ་དུ་དྲིལ་ན། ཡུམ་བར་བའི་མད་ོཚིག་ཏུ་གྱུར་པའི་འཕྲསོ་

གཞིར་བཀོད་མ་ཐག་པའི་མདོ་དེ་ཆོས་ཅན། ཁྱོད་འདིར་བསྟན་གདམས་

ངག་བཅུའི་ནང་ནས་བདེན་བཞི་ལ་འདམོས་པའི་གདམས་ངག་དང༌། དེའི་

ནང་ནས་ཀྱང་སྡུག་བདེན་ལ་འདོམས་པའི་གདམས་ངག་ཡིན་ཏེ། གཙོ་

བོར་སྡུག་བདེན་གྱི་ཁྱད་གཞིར་བྱས་ཏེ། བདེན་བཞིས་མཚོན་པའི་ཕུང་

ཁམས་སྐྱེ་མཆེད་རྣམས་དང་ཡུལ་ཅན་ཤེར་ཕྱིན་དག་བདེན་པས་སྟངོ་པའི་

དེ་བཞིན་ཉིད་ཀྱི་ངོ་བོར་རོ་གཅིག་པ་ཉིད་དུ་འདོམས་པའི་གདམས་ངག་

ཡིན་པའི་ཕྱིར། ཞེས་འཆད་པ་ལ། སྡུག་བསྔལ་ལ་ཞེས་པ་དང༌། དེ་བཞིན་

ཉིད་ཀྱི་ངོ་བོར་རང་བཞིན་གཅིག་གོ་ཞེས་བྱ་བ་དང༌། ཞེས་སྟོན་པ་བདེན་

པ་ལ་འདམོས་པ་དང༌། ཞེས་པ་འདི་བྱུང༌། དེ་ལྟར་གདམས་པ་ལ་ཆོས་ཅན། 

དགསོ་པ་ཡདོ་དེ། སྡུག་བདེན་ལ་བདེན་ཞེན་བཀག་སྟེ་བདེན་མེད་དུ་ཤེས་

པའི་ཆེད་ཡིན་པའི་ཕྱིར། འཆད་པར། འགྲེལ་པ་ལས། སྡུག་བསྔལ་ལ་ཞེས་



མཛད་པ་པོ། ཀུན་མཁྱེན་ཆེན་པོ་འཇམ་དབྱངས་བཞད་པའི་རྡོ་རྗེ།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༧༽

པ་དང༌། ཞེས་སྟོན་པ་བདེན་པ་ལ་འདོམས་པ་དང་ཞེས་པ་དང༌། ལེགས་

བཤད་གསེར་གྱི་ཕྲེང་བ་ལས། དེ་ལྟར་ཡུལ་དང་ཡུལ་ཅན་དབྱེར་མེད་པ་

སྟོན་པ་ཡང་སྡུག་བདེན་ལ་ཤེས་བྱར་ཞེན་པ་སྐྱེ་བས་དེ་དགག་པའི་ཆེད་

དུ་སྟེ། ཞེས་པ་བྱུང༌། 

དེ་ལྟ་བུའི་མདོ་ཆོས་ཅན། ཁྱོད་ཀྱིས་རང་གི་ཆེད་དུ་བྱ་བའི་

གདུལ་བྱ་ཐེག་ཆེན་རིགས་ངེས་ཀྱི་བྱང་སེམས་ལ་གདམས་ཚུལ་ཡོད་དེ། 

སྡུག་བདེན་གྱི་ང་ོབརོ་གྱུར་པའི་གཟུགས་སགོས་ཟག་བཅས་ཀྱི་ཆསོ་འདུས་

བྱས་དང༌། སྡུག་བདེན་གྱི་ང་ོབ་ོམིན་ཀྱང་དེའི་ཕྱགོས་སུ་གཏགོས་པའི་ཕུང་

ཁམས་སྐྱེ་མཆེད་དང་རྟེན་འབྲེལ་བཅུ་གཉིས་ཀྱི་ནང་གི་འབྲས་བུར་གྱུར་

པའི་ཆོས་རྣམས་ཀྱི་ཆོས་ཉིད་དང༌། དེའི་ཕྱོགས་སུ་མ་གཏོགས་པའི་འགོག་

ལམ་དང་སྟངོ་ཉིད་ཉི་ཤུ་སགོས་འདུས་བྱས་པ་དང་མ་བྱས་པའི་སྟངོ་པ་ཉིད་

སོགས་ལ་བསྒོམས་པའི་ཚེ་ཡུལ་སྟོང་ཉིད་དང༌། ཡུལ་ཅན་ཤེར་ཕྱིན་དག་

བདེན་མེད་དུ་རོ་གཅིག་པ་སྟེ་ངོ་བོའ་ིཁྱད་པར་མེད་པར་ཉམས་སུ་ལོངས་

ཤིག་ཅེས་འདོམས་པ་ཡིན་པའི་ཕྱིར། འཆད་པར་འདིའི་ཐད་ཀྱི་ཡུམ་བར་

བ་ལས། ཤཱ་རིའི་བུ་དེ་ལྟར་བྱང་ཆུབ་སེམས་དཔའ་སེམས་དཔའ་ཆེན་པོ་

ཤེས་རབ་ཀྱི་ཕ་རོལ་ཏུ་ཕྱིན་པ་ལ་སྤྱོད་པའི་ཚེ། ཞེས་པ་ནས། སེམས་དཔའ་

ཆེན་པོ་བརྩོན་ཞེས་པའམ་མི་བརྩོན་ཞེས་བརྗོད་པར་མི་བྱ་སྟེ། དེའི་ཕྱིར་

ན་འདི་ལྟར་ངས་གཟུགས་བརྩོན་ཞེས་བྱ་བའམ་མི་བརྩོན་ཞེས་བྱ་བར་

ཡང་དག་པར་རྗེས་སུ་མི་མཐངོ་ང༌ོ།། ཚོར་བ་དང་འདུ་ཤེས་དང༌། འདུ་བྱེད་

རྣམས་དང༌། རྣམ་པར་ཤེས་པ་བརྩོན་ཞེས་བྱ་བའམ་མི་བརྩོན་ཞེས་བྱ་བར་

ཡང་དག་པར་རྗེས་སུ་མ་མཐངོ་ང༌ོ།། ཞེས་པ་དང༌། འགྲེལ་པར། འབྲས་བུར་

བདེན་བཞིའི་རྣམ་བཤད།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༧༽
གྱུར་པའི་སྟོང་པ་ཉིད་དང༌། ཤེས་རབ་ཀྱི་ཕ་རོལ་ཏུ་ཕྱིན་པ་དག་དེ་བཞིན་

ཉིད་ཀྱི་ངོ་བོར་རང་བཞིན་གཅིག་གོ་ཞེས་སྟོན་པ་བདེན་པ་ལ་འདོམས་པ་

དང་ཞེས་པ་བྱུང༌། སྡུག་བསྔལ་ལ་སགོས་འགྲེལ་པའི་གཞུང་འདི་ཆསོ་ཅན། 

ཁྱོད་ཀྱིས་རང་གི་བཤད་བྱའི་མདོ་དེའི་དོན་བཀྲལ་ཚུལ་ཡོད་དེ། མདོའ་ི

ཚིག་ཚོགས་ཆེ་བ་རྣམས་བསྡུས་ནས་གཟུགས་སོགས་སྟོང་གཞི་དང༌། དེ་

རྣམས་བདེན་མེད་སྟོང་ཉིད་ཡུལ་ཅན་ཤེར་ཕྱིན་གསུམ་བདེན་མེད་ཀྱི་

ངོ་བོར་ཐ་མི་དད་པའི་ཚུལ་གྱིས་སྟོན་པར་བཀྲལ་པའི་ཕྱིར། འཆད་པ་ལ། 

འགྲེལ་པར། གཟུགས་ལ་སོགས་པ་འབྲས་བུར་གྱུར་པ་ཞེས་སོགས་དང༌། 

ལེགས་བཤད་གསེར་གྱི་ཕྲེང་བ་ལས། དེ་གང་ན་ཟག་བཅས་ཀྱི་གཟུགས་

སོགས་ཕུང་པོ་ལྔ་འབྲས་བུར་གྱུར་པའི་སྟོང་པ་ཉིད་དང༌། དེ་རྟོགས་པའི་

ཡུལ་ཅན་ཤེར་ཕྱིན་དག་དེ་བཞིན་ཉིད་སྤྲོས་བྲལ་གྱི་ངོ་བོར་གཅིག་པ་སྟེ་

ཐ་དད་པ་མིན་ནོ་ཞེས་བྱ་བའ།ོ། ཞེས་པ་བྱུང༌། 

ཟག་བཅས་ཉེར་ལེན་གྱི་ཕུང་པོ་དེ་ནི་ཆོས་ཅན། ཁྱོད་ལ་བདེན་

པ་ཞེས་བརྗོད་པའི་རྒྱུ་མཚན་ཡོད་དེ། དེ་བཞིན་གཤེགས་པའི་མི་རྟག་པ་

སོགས་སུ་ཇི་ལྟར་བསྟན་པ་དེ་ལྟར་དུ་གནས་པས་ན་བདེན་པ་དང༌། ཡང་

དེ་ལྟར་མཐོང་ན་བློ་ཕྱིན་ཅི་མ་ལོག་པར་སྐྱེས་པས་ན་དེ་ལྟར་བརྗོད་པའི་

ཕྱིར། དང་པོ་དེ་ཉིད་འཆད་པ་ལ། ལེགས་བཤད་གསེར་གྱི་འཕྲེང་བ་ལས། 

དེ་བཞིན་གཤེགས་པས་མི་རྟག་སོགས་སུ་ཇི་ལྟར་བསྟན་པ་དེ་ལྟར་དུ་

གནས་པས་བདེན་པ་ཞེས་པ་སྟེ་ཡུལ་དང་ཞེས་པ་བྱུང༌། གཉིས་པ་འཆད་

པ་ལ། ལེགས་བཤད་གསེར་ཕྲེང་ལས། ཇི་ལྟར་གནས་པ་དེ་ལྟར་མཐོང་

ན་བློ་ཕྱིན་ཅི་མ་ལོག་པ་སྐྱེད་པ་ཞེས་པ་སྟེ་ཡུལ་ཅན་གྱི་སྟེང་ནས་ཡིན་ཏེ་



མཛད་པ་པོ། ཀུན་མཁྱེན་ཆེན་པོ་འཇམ་དབྱངས་བཞད་པའི་རྡོ་རྗེ།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༧༽

འདི་ནི་བདེན་པ་ཙམ་གྱི་སྒྲ་དོན་ནོ།། ཞེས་པ་བྱུང༌། ཡང་དེ་ཆོས་ཅན། ཁྱོད་

ལ་འཕགས་པའི་བདེན་པ་ཞེས་བརྗོད་པའི་རྒྱུ་མཚན་ཡོད་དེ། སོ་སྐྱེའི་ས་

ལས་འཕགས་པ་སྟེ་འདས་པའི་གང་ཟག་རྣམས་ཀྱིས་ཇི་ལྟར་གཟིགས་

པ་དེ་ལྟར་བདེན་པ་སྟེ་ཡོད་པས་ན་འཕགས་པའི་བདེན་པ་དང་བྱིས་པ་

སྟེ་སོ་སོ་སྐྱེ་བོ་རྣམས་ཀྱིས་གཙང་བདེ་རྟག་བདག་སོགས་སུ་ཞེན་པ་ལྟར་

མེད་པས་ན་སོ་སོ་སྐྱེ་བོའ་ིབདེན་པའམ་བྱིས་པའི་བདེན་པ་ཞེས་མ་བཤད་

པའི་ཕྱིར། དང་པོ་འཆད་པ་ལ། ལེགས་པར་བཤད་པ་གསེར་གྱི་ཕྲེང་བ་

ལས། འཕགས་པ་རྣམས་ཀྱིས་བདེན་པ་རྣམས་ཇི་ལྟར་བདེན་པ་དེ་ལྟར་

གཟིགས་པས་བློ་དང་དོན་གཉིས་ཀས་བདེན་པའི་ཕྱིར་འཕགས་པའི་ཡིན་

ལ། ཞེས་གསུངས། 

གཉིས་པ་འཆད་པར། བྱིས་པ་རྣམས་ལ་དོན་ལ་བདེན་ཀྱང་བློའ་ི

ངརོ་དེ་ལྟར་མ་རྟགོས་པས་དེའི་བདེན་པར་མ་བཞག་ཅེས་པ་བྱུང༌། ཡང་དེ་

ཆོས་ཅན། ཁྱོད་ལ་སྡུག་བསྔལ་བ་ཞེས་བརྗོད་པའི་རྒྱུ་མཚན་ཡོད་དེ། སྡུག་

བསྔལ་བ་སྐྱེད་སྟོང་པའི་གཞི་ཡིན་པས་ན་དེ་ལྟར་བརྗོད་པའི་ཕྱིར། འཆད་

པ་ལ་འགྲེལ་པར། སྡུག་བསྔལ་ལ་ཞེས་པ་བྱུང༌། ཟག་བཅས་ཀྱི་གཟུགས་

ཆསོ་ཅན། ཁྱདོ་ལ་གཟུགས་ཞེས་བརྗདོ་པའི་རྒྱུ་མཚན་ཡདོ་དེ། བལྟ་བར་བྱ་

བ་ཡིན་པས་ན་དེ་ལྟར་བརྗདོ་པའི་ཕྱིར། འཆད་པ་ལ། འགྲེལ་པར། གཟུགས་

ཞེས་པ་དང༌། གསེར་ཕྲེང་ལས། བལྟ་བར་བྱ་བས་ན་གཟུགས་ཞེས་བྱུང༌། 

ཤེས་བྱ་ཆོས་ཅན། གཟུགས་སོགས་ཞེས་པའི་སོགས་ཁོངས་ནས་འདྲེན་རྒྱུ་

ཡོད་དེ། ཕུང་པོ་ལྷག་མ་ཕྱི་མ་བཞི་དང་སྐྱེ་མཆེད་ཁམས་བདེན་པ་རྟེན་

འབྲེལ། སྟོང་ཉིད་རྣམས་ཏེ་འདིའི་ཐད་ཀྱི་མདོ་ལས་བཤད་པ་དེ་དག་ལ་



- 11 -

བདེན་བཞིའི་རྣམ་བཤད།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༧༽
བྱེད་པའི་ཕྱིར། འཆད་པ་ལ་འདིའི་ཐད་ཀྱི་མདོ་ལས། གཟུགས་སྟོང་པ་

ཉིད་ལ་བརྩོན་ན་བརྩོན་ཞེས་བྱའ།ོ། ཞེས་པ་ནས། ཡང་དག་པར་རྗེས་སུ་

མི་མཐོང་ངོ༌།། ཞེས་པའི་བར་དང༌། ཉི་ཁྲི་ལེ་བརྒྱད་མ་ལས། དེ་སྐད་ཅེས་

བཀའ་བསྩལ་པ་དང༌། ཞེས་པ་ནས། རྣམ་པར་ཤེས་པ་བརྩནོ་ཞེས་བྱ་བའམ་

མི་བརྩོན་ཞེས་བྱ་བར་ཡང་དག་པར་རྗེས་སུ་མི་མཐོང་ངོ་ཞེས་བྱ་བ་ནི་

སྡུག་བསྔལ་གྱི་བདེན་པ་ལ་གདམས་པའ་ོཞེས་པ་དང༌། གསེར་ཕྲེང་ལས། 

གཟུགས་སོགས་ཕུང་པོ་ལྔ་ཞེས་སོགས་དང༌། དེ་བཞིན་དུ་ཕུང་པོ་ཕྱི་མ་

བཞི་དང་སྐྱེ་མཆེད་བཅུ་གཉིས་དང༌། ཁམས་བཅོ་བརྒྱད་དང༌། བདེན་པ་

བཞི་དང༌། རྟེན་འབྲེལ་བཅུ་གཉིས་དང༌། སྟངོ་ཉིད་ཉི་ཤུ་ལ་བརྩནོ་ན་བརྩནོ་

ཞེས་བྱའ།ོ། ཞེས་སོ།། ཞེས་བྱུང༌། 

གཟུགས་སོགས་ཉེར་ལེན་གྱི་ཕུང་པོ་ཆོས་ཅན། ཁྱོད་ལ་འབྲས་

བུར་གྱུར་པ་ཞེས་བརྗོད་པའི་རྒྱུ་མཚན་ཡོད་དེ། བསྐྱེད་བྱ་ཡིན་པས་ན་

འབྲས་བུ་དང༌། དེར་འབྱུང་བས་ན་འབྲས་བུར་གྱུར་པ་ཞེས་བརྗོད་པ་ཡིན་

པའི་ཕྱིར། འཆད་པ་ལ། འབྲས་བུར་གྱུར་པ་ཞེས་དང༌། གསེར་ཕྲེང་ལས། 

ཟག་བཅས་ཀྱི་གཟུགས་སོགས་ཕུང་པོ་ལྔ་འབྲས་བུར་གྱུར་པའི་ཞེས་བྱུང༌། 

གཟུགས་སོགས་ཉེར་ལེན་གྱི་ཕུང་པོ་བདེན་པས་སྟོང་པ་ཆོས་ཅན། ཁྱོད་ལ་

འབྲས་བུར་གྱུར་པའི་སྟོང་པ་ཉིད་ཅེས་བརྗོད་པའི་རྒྱུ་མཚན་ཡོད་དེ། རང་

ཉིད་སྟོང་གཞི་འབྲས་བུ་བདེན་གྲུབ་ཀྱིས་དག་པའམ་དེས་སྟོང་པས་ན་

འབྲས་བུར་གྱུར་པའི་སྟངོ་པ་དང༌། དེ་འདྲ་བའི་སྟངོ་པ་དེ་ཁ་ོནའམ་དེའི་ང་ོ

བ་ོཡིན་པས་ན་ཉིད་ཅེས་བརྗདོ་པ་ཡིན་པའི་ཕྱིར། འཆད་པ་ལ་འགྲེལ་པར། 

འབྲས་བུར་གྱུར་པའི་སྟངོ་པ་ཉིད་དང༌། ཞེས་པ་དང༌། ཉིད་སྒྲའི་དནོ་འཆད་



མཛད་པ་པོ། ཀུན་མཁྱེན་ཆེན་པོ་འཇམ་དབྱངས་བཞད་པའི་རྡོ་རྗེ།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༧༽

པ་ལ་ཆ་བསགས་ཀྱི་མད་ོལས། དངསོ་པ་ོལ་ཏཱ་ཏྭ་དག་ག་ོཞེས་བྱུང༌། དེ་འདྲ་

བའི་སྟོང་ཉིད་རྟོགས་པའི་ལམ་ཤེར་ཕྱིན་ཆོས་ཅན། ཁྱོད་ལ་ཤེས་རབ་ཅེས་

བརྗོད་པའི་རྒྱུ་མཚན་ཡོད་དེ། ཤེས་པའི་རབ་བམ་ཤེས་པའི་གཙོ་བོའམ་

དོན་དམ་པ་ཤེས་པས་ན་དེ་ལྟར་བརྗོད་པའི་ཕྱིར། མདོ་སྡེ་རྒྱན་ལས། དོན་

དམ་ཤེས་པའི་ཕྱིར་བཤད་དོ།། ཞེས་དང༌། ཉི་ཁྲི་དག་ལྡན་ལས། ཤེས་པའི་

རབ་ཡིན་པས་ན་ཤེས་རབ་སྟེ་སྟོང་པ་ཉིད་ལ་དམིགས་པའི་ཕྱིར་རོ།། ཞེས་

པ་དང༌། གསེར་ཕྲེང་ལས། ཤེར་ཕྱིན་ལ་གཙོ་བོ་ཡིན་པས་བརྗོད་ཀྱིས་ཞེས་

གསུངས་པའི་ཕྱིར། དེ་ཆསོ་ཅན། ཁྱདོ་ལ་ཕ་རལོ་ཏུ་ཕྱིན་པ་ཞེས་བརྗདོ་པའི་

རྒྱུ་མཚན་ཡོད་དེ། འདིའི་ཕ་རོལ་ནི་འཁོར་བའི་རྒྱ་མཚོའི་ཕར་འགྲམ་མམ་

ངོགས་ཏེ་སངས་རྒྱས་ཀྱི་ས་ཡིན་ལ། ཁྱོད་དེར་ཕྱིན་བྱེད་ཡིན་པས་ན་བྱེད་

སྒྲུབ་ཀྱི་སྒོས་ཕ་རོལ་ཏུ་ཕྱིན་ཞེས་བརྗོད་ཅིང༌། ཕ་རོལ་འདིར་ཕྱིན་པ་ཞེས་

ཕྱིན་ཟིན་ནམ་ལས་གྲུབ་ལ་སྦྱར་ནས་སངས་རྒྱས་ཀྱི་སའི་ཡེ་ཤེས་ཁོ་ན་ལ་

ཕ་རོལ་ཏུ་ཕྱིན་པའི་སྒྲ་འཇུག་པ་ཡིན་པའི་ཕྱིར། 

དང་པོ་འཆད་པ་ལ། འགྲེལ་པར། ཕ་རོལ་ཏུ་ཕྱིན་པ་ཞེས་དང༌། 

དག་ལྡན་ལས། ཤེས་རབ་ཀྱང་དེ་ཡིན་ལ་ཕ་རོལ་ཡང་དེ་ཡིན་པས་ན་ཤེས་

རབ་ཀྱི་ཕ་རོལ་ལོ།། ཕྱིན་པ་ནི་འགྲོ་བ་སྟེ་ཕ་རོལ་ཏུ་སོན་པའ།ོ། གང་གི་ཕ་

རོལ་ཞེ་ན། འཕགས་པ་བྱང་ཆུབ་སེམས་དཔའ་ནི་རྣམ་པར་རྟོག་པའ་ོཞེས་

དང༌། སྦྱརོ་བའི་ལམ་ལ་ཅིའི་ཕྱིར་ཤེས་རབ་ཀྱི་ཕ་རལོ་ཏུ་ཕྱིན་པ་ཞེས་བྱ་ཞེ་

ན། དེའི་རྒྱུ་ཡིན་པའི་ཕྱིར་ར།ོ། ཞེས་བྱུང༌།། གཉིས་པ་འཆད་པ་ལ། དག་ལྡན་

ལས། ཆོས་ཀྱི་སྐུ་མཛད་པ་དང་བཅས་པ་ལ་ཅིའི་ཕྱིར་ཤེས་རབ་ཀྱི་ཕ་རོལ་

ཏུ་ཕྱིན་པ་ཞེས་བྱ་ཞེ་ན། དེའི་འབྲས་བུ་ཉིད་ཡིན་པའི་ཕྱིར་རོ།། ཞེས་དང༌། 

བདེན་བཞིའི་རྣམ་བཤད།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༧༽
བྱེད་གྲུབ་ལས་གྲུབ་གཉིས་ཀའི་སྒོས་འཆད་པ་ལ། གསེར་ཕྲེང་ལས། ཆོས་

ཐམས་ཅད་སྤྲསོ་བྲལ་དུ་མངནོ་སུམ་དུ་རྟགོས་པའི་མཁྱེན་པ་གང་མི་གནས་

པའི་མྱང་འདས་སུ་ཕྱིན་པའམ་ཕྱིན་བྱེད་དོ།། ཞེས་བྱུང༌། གཟུགས་སོགས་

བདེན་གྲུབ་ཀྱིས་སྟོང་པ་ཆོས་ཅན། ཁྱོད་ལ་དེ་བཞིན་ཉིད་ཅེས་བརྗོད་པའི་

རྒྱུ་མཚན་ཡོད་དེ། དེ་སྒྲ་ནི་མི་ཟད་པའི་སྡེ་ཚན་ཡིན་པས་གཞི་གང་ལའང་

སྦྱར་ཆོག་ཀྱང་དོན་ཟད་པ་མེད་པ་ཅན་ཡིན་པའི་ཕྱིར་ན། སྐབས་འདིར་

གནས་ལུགས་བདེན་སྟངོ་ལ་བྱེད། བཞིན་སྒྲ་ནི་ལྟར་རམ་ལྟ་བུའམ་རྣམ་པ་

སགོས་ལ་འཇུག་པས་དེ་ལྟར་རམ་དེ་ལྟ་བུའམ་ཡིན་པས་ན་དེ་བཞིན། ཉིད་

སྒྲ་ནི་ཁ་ོནའམ་སྐབས་གང་ཡིན་གྱི་ཆསོ་དེའ་ོཞེས་ང་ོབ་ོསྟནོ་བྱེད་ཡིན་པས་

གནས་ལུགས་བདེན་སྟོང་ལ་དཔྱད་པ་སོགས་ཀྱིས་བསྒྱུར་དུ་མེད་པར་དེ་

ཁོ་ན་ལྟར་གནས་པས་ན་དེ་བཞིན་ཉིད་ཅེས་བརྗོད་པའི་ཕྱིར།

 དང་པོ་འཆད་པར། སློབ་དཔོན་ཨ་ནུ་བྷཱུ་ཏིས། རྟགས་གསུམ་ལ་

ནི་མཉམ་པར་མཚུངས།། རྣམ་དབྱེ་ཐམས་ཅད་ལ་ཡང་ངོ༌།། ཚིག་རྣམས་

ཐམས་ཅད་ལ་ཡང་སྟེ།། དབྱེར་མེད་གང་དེ་མི་ཟད་པའ།ོ། ཞེས་བྱུང༌། གཉིས་

པ་འཆད་པར། ཆ་བསགས་ཀྱི་མདོ་ལས། རྣམ་པ་ལ་ཐཱ་དང་ཐ་མུ་དག་གོ 

།ཞེས་བྱུང༌། གསུམ་པ་འཆད་པར། དེ་ཉིད་ལས། དངོས་པོ་ལ་ཏཱ་ཏྭ་དག་

གོ །ཞེས་གསུངས་ཤིང༌། དེ་དག་གི་དོན་བསྒྲིལ་ཏེ་འཆད་པར། དེ་བཞིན་

ཉིད་ཅེས་དང༌། རྣམ་བཤད་ལས། བདེན་པས་སྟོང་པ་དེ་བཞིན་ཉིད་ཀྱི། 

ཞེས་དང༌། གསེར་ཕྲེང་ལས་ཀྱང༌། དེ་བཞིན་ཉིད་སྤྲོས་བྲལ་གྱི་ཞེས་བྱུང༌། 

རྟོགས་བྱ་སྟོང་ཉིད་དང་རྟོགས་བྱེད་ལམ་ཤེར་ཕྱིན་དག་ཆོས་ཅན། ཁྱོད་ལ་

དེ་བཞིན་ཉིད་ཀྱི་ངོ་བོར་རང་བཞིན་གཅིག་གོ་ཞེས་བརྗོད་པའི་རྒྱུ་མཚན་



མཛད་པ་པོ། ཀུན་མཁྱེན་ཆེན་པོ་འཇམ་དབྱངས་བཞད་པའི་རྡོ་རྗེ།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༧༽

ཡོད་དེ། ཁྱོད་ལ་ཀུན་རྫོབ་བདེན་པའི་དབང་དུ་བྱས་ན་ཡུལ་ཡུལ་ཅན་

སོགས་ཀྱི་ཁྱད་པར་ཡོད་ཀྱང་གནས་ལུགས་བདེན་སྟོང་མངོན་གྱུར་གྱི་ངོ་

བརོ་རང་བཞིན་གཅིག་པ་སྟེ། གནས་ཚུལ་ལ་ཡུལ་ཡུལ་ཅན་ཐ་དད་སགོས་

མི་མཐུན་པ་མེད་པར་ཡུལ་ཡུལ་ཅན་གཉིས་ཀ་ལ་བདེན་མེད་ཀྱི་སྣང་བ་

ཙམ་ལས་གཞན་གང་ཡང་མི་དམིགས་པས་དེ་ལྟར་བརྗོད་པའི་ཕྱིར། ཞེས་

བཤད་པར། འགྲེལ་པར། དེ་བཞིན་ཉིད་ཀྱི་ངོ་བོར་རང་བཞིན་གཅིག་གོ་

ཞེས་དང༌། ལེགས་བཤད་གསེར་ཕྲེང་ལས། སྟོང་པ་ཉིད་དང༌། དེ་རྟོགས་

པའི་ཡུལ་ཅན་ཤེར་ཕྱིན་དག་དེ་བཞིན་ཉིད་སྤྲོས་བྲལ་གྱི་ངོ་བོར་གཅིག་པ་

སྟེ་ཐ་དད་པ་མ་ཡིན་ནོ།། ཞེས་བྱུང༌།

གཉིས་པ་ཀུན་འབྱུང་འཕགས་པའི་བདེན་པ་ལ་གདམས་ཚུལ་དེ་

ལ་ཡང༌། འཕྲོས་བཤད་པ། འཕྲོས་པ་ཅན་གྱི་གཞུང་དོན་བཤད་པ་གཉིས། 

དང་པོ་འཆད་པར། ཀུན་འབྱུང་བ་ལ་སྟོང་པ་ཉིད་དང་གཟུགས་ལ་སོགས་

པ་རྒྱུར་གྱུར་པ་ཐ་མི་དད་པ་ཉིད་ཀྱིས་གཟུགས་ལ་སགོས་པ་ནི་ཀུན་འབྱུང་

བ་དང་འགགོ་པ་དང་ཀུན་ནས་ཉནོ་མངོས་པ་དང་རྣམ་པར་བྱང་བའི་ཆསོ་

མ་ཡིན་ནོ།། ཞེས་བྱུང༌། འདི་ཡང་གཞི་གང་ལས་འཕྲོས་ན། འདིའི་ཐད་ཀྱི་

ཡུམ་བར་བ་ལས། གཟུགས་སྐྱེ་བའི་ཆོས་ཅན་ནམ་འགག་པའི་ཆོས་ཅན་

དུ་ཡང་དག་པར་རྗེས་སུ་མི་མཐོང་ངོ༌།། ཞེས་པ་ནས། རྣམ་པར་ཤེས་པ་

ཉིད་སྟོང་པ་ཉིད་ལ་སྟོང་པ་ཉིད་རྣམ་པར་ཤེས་པའ།ོ། ཞེས་པ་ལས། འཕྲོས་

འདིའི་སྐབས་སུ་གཟུགས་སོགས་ཟག་བཅས་རྒྱུ་འབྲས་ཀྱིས་བསྡུས་པའི་

ཆསོ་རྣམས་སྐྱེ་འགག་ཀུན་བྱང་གང་དུའང་བདེན་པར་མ་གྲུབ་པར་བསྟན་

པ་ལ། འ་ོན་རྒྱན་འདིར་དེའི་དོན་གདམས་ཚུལ་དང་བཅས་པར་བདེན་པ་

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༧༽
རྣམས་དང་ནི། ཞེས་གསུངས་ལ་གདམས་ངག་ནི་ཞེས་དང༌། འགྲེལ་པས་

བཤད་པར་ཀུན་འབྱུང་བ་ལ་ཞེས་སོགས་བྱུང༌། གཉིས་པ་འཕྲོས་པ་ཅན་

གྱི་གཞུང་དོན་བཤད་པར། ཀུན་འབྱུང་བ་སགོས་དྲངས་མ་ཐག་བྱུང༌། ཚིག་

དོན་དུ་སྒྲིལ་ན། འཕྲསོ་གཞིར་བཀདོ་མ་ཐག་པའི་ཡུམ་བར་བའི་མད་ོཆསོ་

ཅན། བརྗོད་བྱ་ཀུན་འབྱུང་བདེན་པ་ལ་འདོམས་པ་ཡིན་ཏེ། རང་གི་ཆེད་

དུ་བྱ་བའི་གདུལ་བྱ་ལ་བདེན་མེད་ཀྱིས་ཁྱད་པར་དུ་བྱས་ནས་ཀུན་འབྱུང་

སྤངོ་བར་འདམོས་པའི་ཕྱིར། འགྲེལ་པ་ལས། ཀུན་འབྱུང་ལ་ཞེས་དང༌། ཞེས་

སྟོན་པ་བདེན་པ་ལ་འདོམས་པ་དང་ཞེས་དང༌། ལེགས་བཤད་གསེར་ཕྲེང་

ལས། སྡུག་བསྔལ་གྱི་ཕུང་པོ་ཀུན་འབྱུང་བའི་བདེན་པ་ལ་འདོམས་པའ།ོ། 

ཞེས་བྱུང༌། 

དེ་ལྟར་གདམས་པ་ཆོས་ཅན། དགོས་པ་ཡོད་དེ། ཆེད་དུ་བྱ་བའི་

གདུལ་བྱ་དག་ཀུན་འབྱུང་ལ་སྤང་བྱར་བདེན་ཞེན་དགག་པའི་ཆེད་ཡིན་

པའི་ཕྱིར། ལེགས་བཤད་གསེར་ཕྲེང་ལས། ཀུན་འབྱུང་ལ་སྤང་བྱར་ཞེན་པ་

ལྡོག་པའི་ཆེད་དུའ་ོཞེས་དང༌། རྣམ་བཤད་ལས། ཀུན་འབྱུང་སྤང་བྱར་ཞེན་

པ་དགག་པའི་ཆེད་དུའ།ོ། ཞེས་བྱུང༌། མདོ་དེ་ཆོས་ཅན། ཁྱོད་ཀྱིས་འདོམས་

ཚུལ་ཡོད་དེ། ཟག་བཅས་ཉོན་མོངས་པའི་རྒྱུར་གྱུར་གྱི་ཕུང་པོ་ལྔ་རྣམས་

སྐྱེ་འགག་ཀུན་ཉནོ་རྣམ་བྱང་རྣམས་སུ་བདེན་པར་མ་གྲུབ་པར་བསྟན་པའི་

ཕྱིར། འཆད་པར། མདོ་ལས། གཟུགས་སྐྱེ་བའི་ཆོས་ཅན་ནམ་འགག་པའི་

ཆོས་ཅན་དུ་ཡང་དག་པར་རྗེས་སུ་མི་མཐོང་ངོ་ཞེས་དང༌། གཟུགས་ཀུན་

ནས་ཉོན་མོངས་པའི་ཆོས་ཅན་ནམ་རྣམ་པར་བྱང་བའི་ཆོས་ཅན་དུ་ཡང་

དག་པར་རྗེས་སུ་མི་མཐོང་ངོ༌།། ཞེས་སོགས་དང༌། ལེགས་བཤད་གསེར་



མཛད་པ་པོ། ཀུན་མཁྱེན་ཆེན་པོ་འཇམ་དབྱངས་བཞད་པའི་རྡོ་རྗེ།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༧༽

ཕྲེང་ལས། འདིས་ནི་ཟག་བཅས་རྒྱུར་གྱུར་གྱི་ཕུང་པོ་སྐྱེ་འགག་དང་ཀུན་

བྱང་དུ་མ་གྲུབ་པར་བསྟན་ནས། ཞེས་བྱུང༌། འཕེན་བྱེད་ཀྱི་ལས་དང་ཉོན་

མོངས་གཉིས་ཆོས་ཅན། ཁྱོད་ལ་ཀུན་འབྱུང་འཕགས་པའི་བདེན་པ་ཞེས་

བརྗོད་པའི་རྒྱུ་མཚན་ཡོད་དེ། རང་འབྲས་སྡུག་བདེན་ཀུན་ནས་བསྐྱེད་

པ་སྟེ་སྒོ་སྣ་ཚོགས་བསྐྱེད་པའམ། དེས་ཡང་དང་ཡང་དུ་བསྐྱེད་པས་ན་

ཀུན་འབྱུང་དང༌། འཕགས་པ་རྣམས་ལ་ཇི་ལྟར་སྣང་བ་ལྟར་ཡོད་པས་ན་

འཕགས་པའི་བདེན་པ་ཞེས་བརྗོད་པའི་ཕྱིར། དང་པོ་འཆད་པར། འགྲེལ་

པར་ཀུན་འབྱུང་ཞེས་དང༌། ལེགས་བཤད་གསེར་ཕྲེང་ལས། སྡུག་བསྔལ་

གྱི་ཕུང་པོ་ཀུན་འབྱུང་བའི་བདེན་པ་ཞེས་བྱུང༌། 

གཉིས་པ་འཆད་པར། གསེར་ཕྲེང་ལས། འཕགས་པ་རྣམས་

ཇི་ལྟར་བདེན་པ་དེ་ལྟར་དེ་ལྟར་གཟིགས་ནས་བློ་དང་དོན་གཉིས་ཀས་

བདེན་པའི་ཕྱིར་འཕགས་པའི་ཡིན་ལ་ཞེས་བྱུང༌། ཡུམ་བར་བ་ལས། 

གཟུགས་སྐྱེ་བའི་ཆོས་ཅན་ནམ་འགག་པའི་ཆོས་ཅན་དུ་ཡང་དག་པར་

རྗེས་སུ་མི་མཐོང་ངོ༌།། ཞེས་པ་ནས། རྣམ་པར་ཤེས་པ་སྐྱེ་བའི་ཆོས་ཅན་

ནམ་འགག་པའི་ཆོས་ཅན་དུ་ཡང་དག་པར་རྗེས་སུ་མི་མཐོང་ངོ༌།། ཞེས་

པའི་བར་གྱི་མདོ་ཆོས་ཅན། ཁྱོད་ཀྱིས་ཀུན་འབྱུང་ལ་འདོམས་ཚུལ་ཡོད་

དེ། ཀུན་འབྱུང་གི་ཁྱད་ཆོས་རྒྱུ་ཀུན་འབྱུང་རབ་སྐྱེ་སོགས་ལ་གདམས་པའི་

ཕྱིར་དུ་ཟག་བཅས་རྒྱུར་གྱུར་གྱི་གཟུགས་དང་ལ་སོགས་པ་ཕུང་པོའ་ིལྷག་

མ་བཞི་ནི་ཀུན་འབྱུང་ལྟར་ཡང་ཡང་སྐྱེ་བ་དང་འགགོ་པ་སྟེ་འགག་པ་དག་

བདེན་པར་གྲུབ་པའི་ཆསོ་ཅན་དེའི་ང་ོབརོ་འཛིན་པ་དག་མ་ཡིན་ན།ོ། ཞེས་

འདོམས་པའི་ཕྱིར། འཆད་པར། འགྲེལ་པར་གཟུགས་ལ་སོགས་པ་ནི་ཀུན་

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༧༽
འབྱུང་བ་དང་འགོག་པ་དང༌། ཆོས་ཅན་མ་ཡིན་ནོ།། ཞེས་བྱུང༌། ཡུམ་བར་

བ་ལས། གཟུགས་ཀུན་ནས་ཉོན་མོངས་པའི་ཆོས་ཅན་ནམ་རྣམ་པར་བྱང་

བའི་ཆོས་ཅན་དུ་ཡང་དག་པར་ཞེས་པ་ནས། རྣམ་པར་ཤེས་པ་ཀུན་ནས་

ཉནོ་མངོས་པའམ་རྣམ་པར་བྱང་བའི་ཆསོ་ཅན་དུ་ཡང་དག་པར་རྗེས་སུ་མི་

མཐོང་ངོ༌།། ཞེས་པའི་མདོ་ཆོས་ཅན། ཁྱོད་ཀྱིས་དེ་ལ་འདོམས་ཚུལ་ཡོད་དེ། 

ཀུན་འབྱུང་གི་ངོ་བོར་གྱུར་པའི་ཆགས་སོགས་ཀུན་ནས་ཉོན་མོངས་དང༌། 

དད་སོགས་རྣམ་བྱང་གི་ཆོས་རྣམས་ཆོས་ཅན་བདེན་མེད་དུ་རྟོགས་པའི་

ཕྱིར། འཆད་པར། འགྲེལ་པ་ལས་ཀུན་ནས་ཉོན་མོངས་པ་དང་རྣམ་པར་

བྱང་བའི་ཆོས་ཅན་མ་ཡིན་ནོ་ཞེས་བྱ་བ་དང་ཞེས་བྱུང༌། ཡུམ་བར་བ་ལས། 

རང་བཞིན་སྟོང་པ་ཉིད་ཀྱི་ཕྱིར། ཆོས་རྣམས་ནི་ཆོས་འགའ་ཞིག་ཏུ་འདུ་

བར་ཡང་དག་པར་འདུས་པ་མེད་ད།ོ། དེ་ཅིའི་ཕྱིར་ཞེ་ན། ཞེས་པ་ནས། རྣམ་

པར་ཤེས་པ་སྟོང་པ་ཉིད་ལ་སྟོང་པ་ཉིད་ནི་རྣམ་པར་ཤེས་པའ།ོ། ཞེས་པའི་

མདོ་ཆོས་ཅན། ཁྱོད་ཀྱིས་དེ་ལ་འདོམས་ཚུལ་ཡོད་དེ། སྔར་སྐྱེ་འགག་ལ་

སོགས་པ་ཆོས་ཅན་བདེན་པར་གྲུབ་པས་ཐ་དད་དུ་མ་གྲུབ་པའི་རྒྱུ་མཚན་

གཙོ་བོར་སྟོན་ཞིང༌། གཟུགས་སོགས་ཀུན་འབྱུང་བདེན་པའི་འབྲས་བུར་

དང༌། འདུ་བྱེད་སོགས་ཀུན་འབྱུང་བདེན་པའི་ངོ་བོར་རྟོགས་པ་དེ་དག་

རང་གི་ངོ་བོར་བདེན་གྲུབ་ཀྱིས་སྟོང་པའི་སྟོང་ཉིད་དག་ཐ་མི་དད་པ་སྟེ་

རོ་གཅིག་པ་ཉིད་དེ་ཁོ་ན་ཡིན་པའི་ཕྱིར། ཞེས་འཆད་པ་ལ། འགྲེལ་པར། 

ཀུན་འབྱུང་བ་ལ་སྟོང་པ་ཉིད་དང་གཟུགས་ལ་སོགས་པ་རྒྱུར་གྱུར་པ་དག་

ཐ་མི་དད་པ་ཉིད་ཀྱིས་ཞེས་བྱུང༌། ཀུན་འབྱུང་ལ་ཞེས་སགོས་ཀྱི་འགྲེལ་པའི་

གཞུང་འདི་ཆསོ་ཅན། ཁྱདོ་ཀྱིས་བཤད་བྱའི་མདའོ་ིདགངོས་པ་བཀྲལ་ཚུལ་



མཛད་པ་པོ། ཀུན་མཁྱེན་ཆེན་པོ་འཇམ་དབྱངས་བཞད་པའི་རྡོ་རྗེ།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༧༽

ཡདོ་དེ། མདའོ་ིཚིག་ཚོགས་ཆེ་བ་རྣམས་ཉུང་ངུར་དྲིལ་ཏེ་ཚན་པ་གསུམ་དུ་

བསྡུས་ཏེ་བདེན་མེད་དུ་འདམོས་ཚུལ་གྱི་སྒསོ་ལེགས་པར་བཤད་པའི་ཕྱིར། 

འཆད་པར། སྔར་བཤད་ཟིན་གྱི་དྲངས་མ་ཐག་པའི་གཞུང་དག་བྱུང༌། 

གསུམ་པ་འགགོ་བདེན་ལ་གདམས་ཚུལ་དང་བཅས་ཏེ་འཆད་པ་

ལ་ཡང༌། འཕྲོས་དང་གཞུང་དོན་གཉིས། དང་པོ་འཆད་པར། འགོག་པ་ལ་

སྟོང་པ་ཉིད་སྐྱེ་བ་དང༌། འགགས་པ་དང༌། ཀུན་ནས་ཉོན་མོངས་པ་དང༌། 

རྣམ་པར་བྱང་བ་དང༌། ཉམས་པ་དང་འཕེལ་བ་ལ་སོགས་པ་དང་བྲལ་བ་

ནི་གཟུགས་མེད་པ་ནས་མ་རིག་པ་སྐྱེ་བ་ཡང་མེད། མ་རིག་པ་འགག་པ་

ཡང་མེད་སངས་རྒྱས་ཀྱང་མེད་བྱང་ཆུབ་ཀྱི་བར་དུ་མེད་དོ།། ཞེས་པའི་

གཞུང་འདི་བྱུང༌། 

འདི་ཡང་གང་ལས་འཕྲོས་ན། འདིའི་ཐད་ཀྱི་ཡུམ་བར་བ་ལས། 

དེ་ཅིའི་ཕྱིར་ཞེ་ན། ཤཱ་རིའི་བུ་སྟོང་པ་ཉིད་ནི་མི་སྐྱེ་མི་འགག་ཅིང༌། ཀུན་

ནས་ཉོན་མོངས་པ་མ་ཡིན། རྣམ་པར་བྱང་བ་མ་ཡིན། ཞེས་པ་ནས། སངས་

རྒྱས་མེད་དོ།། ཤཱ་རིའི་བུ་བྱང་ཆུབ་སེམས་དཔའ་སེམས་དཔའ་ཆེན་པོ་ཤེས་

རབ་ཀྱི་ཕ་རོལ་ཏུ་ཕྱིན་པ་ལ་སྤྱོད་པའི་ཚེ། དེ་ལྟར་བརྩོན་པ་ནི་བརྩོན་པ་

ཞེས་བརྗོད་པར་བྱའ།ོ། ཞེས་པའི་གཞུང་འདི་ལས་འཕྲོས། འཕྲོས་ཚུལ་མདོ་

འདིའི་སྐབས་སུ་སྟོང་པ་ཉིད་གློ་བུར་གྱི་དྲི་མ་དང་བྲལ་བ་དེ། འདུས་བྱས་

ཀྱི་མཚན་ཉིད་སྐྱེ་བ་དང་འགག་པ་དང་སྤོང་གཉེན་ཀུན་ནས་ཉོན་མོངས་

པ་དང༌། གནས་སྐབས་ཉམས་པ་དང་འཕེལ་བ་དང་རྒྱུ་འབྲས་ལ་སོགས་

པ་བདེན་པར་གྲུབ་པ་དང་བྲལ་བ་ཡིན་ན། དེ་ལ་ནི་ཁྱད་ཆོས་བདེན་པར་

གང་དུ་ཡང་མ་གྲུབ་བོ།། ཞེས་བསྟན་པ་ལ། འ་ོན། རྒྱན་འདིར་འདིའི་དོན་



- 19 -

བདེན་བཞིའི་རྣམ་བཤད།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༧༽
འཆད་ཚུལ་དེ་ཇི་ལྟ་བུ་ཡིན་ཞེ་ན། དེ་འཆད་པ་ལ། བདེན་པ་རྣམས་དང་

ནི། ཞེས་བྱུང༌། དེའི་དོན་འདིར་འཆད་པ་ལ། བཤད་མ་ཐག་པའི་གཞུང་

འདི་བྱུང༌། གཉིས་པ་གཞུང་དོན་དངོས་འཆད་པ་ལ། འགོག་པ་ལ་སྟོང་

པ་ཉིད་སྐྱེ་བ་དང་འགག་པ་དག་ཅེས་སོགས་བྱུང༌། ངག་དོན་དུ་དྲིལ་ན། 

ཡུམ་བར་བའི་མདོ་འཕྲོས་གཞིར་བཀོད་མ་ཐག་པ་དེ་ཆོས་ཅན། ཁྱོད་ཀྱིས་

འགགོ་བདེན་བརྗདོ་བྱར་བྱས་ནས་གདམས་པ་ཡིན་ཏེ། ཟག་བཅས་འགག་

པའི་འགོག་པ་ཁྱད་གཞིར་བྱས་ནས་གཟུགས་ནས་བྱང་ཆུབ་ཀྱི་བར་གྱི་

ཆོས་གང་ཡང་བདེན་པར་མ་གྲུབ་པར་རང་གི་ཆེད་དུ་བྱ་བའི་གདུལ་བྱ་

ལ་འདོམས་པའི་ཕྱིར། འཆད་པར། འགྲེལ་པར། འགོག་པ་ལ། ཞེས་པ་དང༌། 

ལེགས་བཤད་གསེར་ཕྲེང་ལས། འགོག་པའི་བདེན་པ་བརྗོད་བྱར་བྱས་པ་

ལ་འདོམས་སོ།། ཞེས་བྱུང༌། 

མདོ་དེ་ཆོས་ཅན། ཁྱོད་ཀྱིས་གདམས་ཚུལ་ཡོད་དེ། རང་གི་ཆེད་

དུ་བྱ་བའི་གདུལ་བྱ་ལ་སྟོང་ཉིད་དྲི་བྲལ་དེ་ལ་སྐྱེ་འགག་འཕེལ་འགྲིབ། 

དུས་གསུམ་ཕུང་ཁམས་སྐྱེ་མཆེད་རྟེན་འབྲེལ་བཅུ་གཉིས་འབྲས་བུ་བཞི་

རང་བྱང་ཆུབ་བྱང་ཆུབ་སེམས་དཔའ་སངས་རྒྱས་བྱང་ཆུབ་གང་ཡང་

བདེན་པར་མ་གྲུབ་པའི་ཕྱིར། དེ་ལྟ་བུ་ལ་སྤྱོད་པའི་བརྩོན་པ་ནི། བྱང་ཆུབ་

ཀྱི་སྤྱདོ་པ་ལ་བརྩནོ་པ་ཡིན་ན་ོཞེས་འདམོས་པའི་ཕྱིར། འཆད་པར། གསེར་

ཕྲེང་ལས། གང་ཡང་འདི་འདྲ་བ་དེ་ལ་ནི་གཟུགས་མེད་དོ།། ཞེས་པ་ནས། 

སངས་རྒྱས་མེད་བྱང་ཆུབ་མེད་དོ།། ཞེས་བྱུང༌། དེ་ལྟར་གདམས་པ་ལ་ཆོས་

ཅན། དགསོ་པ་ཡདོ་དེ། འགགོ་བདེན་ལ་ཐབོ་བྱར་བདེན་ཞེན་དགག་པའི་

ཆེད་ཡིན་པའི་ཕྱིར། འཆད་པར། གསེར་ཕྲེང་ལས། ཟག་བཅས་དགག་

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༧༽

པའི་འགོག་པ་མངོན་དུ་བྱ་བར་ཞེན་པ་ལ་མདོ་འདིས་གཟུགས་ནས་བྱང་

ཆུབ་ཀྱི་བར་གྱི་ཆོས་གང་ཡང་མ་གྲུབ་པར་བསྟན་པ་ནི། ཐོབ་པར་ཞེན་པ་

བཟློག་པའི་དོན་དུའ།ོ། ཞེས་དང༌། རྣམ་བཤད་ལས། འགོག་པ་མངོན་དུ་བྱ་

བར་ཞེན་པ་དགག་པའི་ཆེད་དུ་ཡིན་ནོ།། ཞེས་བྱུང༌། ཡུམ་བར་བའི་མདོ་

ལས། སྟངོ་པ་ཉིད་ནི་མི་སྐྱེ་མི་འགག་ཀུན་ནས་ཉནོ་མངོས་པ་མ་ཡིན། ཞེས་

པ་ནས། ད་ལྟར་བྱུང་བ་མ་ཡིན་ནོ་ཞེས་པའི་མདོ་ཆོས་ཅན། འགོག་བདེན་

ལ་གདམས་པ་ཡིན་ཏེ། འགོག་བདེན་གྱི་ཁྱད་ཆོས་འགོག་པ་ཞི་བ་སོགས་

བདེན་མེད་དུ་བསྟན་པའི་ཆེད་དུ་སྟོང་ཉིད་གློ་བུར་གྱི་དྲི་མ་དང་བྲལ་བ་

དེ་ལ་འདུས་བྱས་ཀྱི་མཚན་ཉིད་སྐྱེ་བས་ན་སྐྱེ་བ་དང༌། རང་གི་ང་ོབ་ོགཅིག་

དོར་བས་ན་འགག་པ་དང༌། སྤང་བྱ་སེམས་དྲི་མ་ཅན་ནམ་རྟོག་པ་ཅན་

ནམ་འཁྲུག་པར་བྱེད་པས་ན་ཀུན་ནས་ཉོན་མོངས་པ་དང༌། གཉེན་པོའ་ིཆ་

དྲི་མའི་རིགས་གང་ཡང་རུང་བ་ལས་རྣམ་པར་ཐར་པའམ། རྣམ་པར་གྲོལ་

བའི་རྣམ་པར་བྱང་བ་དང༌། གནས་སྐབས་ཀྱི་ཁྱད་པར་འགྲིབ་པའི་ཉམས་

པ་དང༌། དུ་མར་སངོ་བའི་ས་ལམ་ཆེར་སངོ་བའི་འཕེལ་བ་དང༌། ལ་སགོས་

པ་འདས་མ་འངོས་པ་ད་ལྟར་བ་རྣམས་བདེན་པར་གྲུབ་པ་དང་བྲལ་བ་

ཡིན་ལ། དེ་ལ་ནི་ཁྱད་ཆོས་བདེན་གྲུབ་གང་ཡང་གནས་པ་མིན་ནོ།། ཞེས་

འཆད་པར། འགྲེལ་པར། སྟོང་པ་ཉིད་སྐྱེ་བ་དང༌། འགག་པ་དང་ཀུན་ནས་

ཉནོ་མོངས་པ་དང༌། རྣམ་པར་བྱང་བ་དང༌། ཉམས་པ་དང༌། འཕེལ་བ་ལ་

སོགས་པ་དང༌། བྲལ་བ་ལ་ནི། ཞེས་དང༌། གསེར་ཕྲེང་ལས། སྟོང་ཉིད་དེ་

འདུས་བྱས་ཀྱི་མཚན་ཉིད་སྐྱེ་འགག་སྤོང་གཉེན་གྱི་མཚན་ཉིད་ཀུན་བྱང་

གནས་སྐབས་ཀྱི་ཁྱད་པར་དུ་མ་གཅིག་ཏུ་སོང་བའི་ཉམས་པ། གཅིག་དུ་

བདེན་བཞིའི་རྣམ་བཤད།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༧༽
མར་སོང་བའི་འཕེལ་བ་དང༌། སོགས་པས་བསྡུས་པ་དུས་གསུམ་དང་བྲལ་

བའི་ཕྱིར་ཏེ། ཞེས་བྱུང༌། 

གང་ཡང་འདི་འདྲ་བ་དེ་ལ་ནི། གཟུགས་མེད། ཚོར་བ་མེད། ཅེས་

པ་ནས། ཡིད་ཀྱི་རྣམ་པར་ཤེས་པའི་ཁམས་མེད། ཅེས་པའི་ཡུམ་བར་བའི་

མདོ་ཆོས་ཅན། ཁྱོད་ཀྱིས་འགོག་བདེན་ལ་གདམས་ཚུལ་ཡོད་དེ། འགོག་

བདེན་ལ་ཐོབ་བྱར་བདེན་གྲུབ་མེད་པ་བསྟན་ཕྱིར་དུ་སྟོང་ཉིད་དྲི་བྲལ་གྱི་

འགགོ་པ་གང་ཡང་རུང་བ་འདི་འདྲ་བ་དེ་ལ་ནི། གཟུགས་བདེན་གྲུབ་མེད། 

ནས། སྒྲ་ནི་ཚིག་སྡུད་དང་བཟླས་དབྱེ་བའི་ཚིག་ཡིན་པས་ཚོར་སོགས་

ཕུང་པོ་བཞི། མིག་སགོས་སྐྱེ་མཆེད་བཅུ་གཉིས། སའི་ཁམས་སགོས་ཁམས་

དྲུག ། མིག་གི་ཁམས་སོགས་ཁམས་བཅོ་བརྒྱད་པོ་རྣམས་ལ་བདེན་གྲུབ་

ཀྱིས་གསར་དུ་སྐྱེ་བ་དང༌། འགག་སོགས་དང་བྲལ་བར་བསྟན་པའི་ཕྱིར། 

འཆད་པར་འགྲེལ་པར། ལ་སོགས་པ་དང་བྲལ་བ་ལ་ནི། གཟུགས་མེད་པ་

ནས། ཞེས་དང༌། ལེགས་བཤད་གསེར་གྱི་ཕྲེང་བ་ལས། ཆོས་རྣམས་ཀྱི་སྟོང་

པ་ཉིད་དེ་ལ་གཟུགས་མེད་ནས་ཀྱིས་སྒྲས། ཕུང་པོ་བཞི། སྐྱེ་མཆེད་དྲུག 

།ཁམས་བཅོ་བརྒྱད་མེད། ཅེས་བྱུང༌། 

ཡུམ་བར་བའི་མད་ོལས་ཀྱང༌། མ་རིག་པ་སྐྱེ་བ་མེད། ཅེས་པ་ནས། 

སངས་རྒྱས་མེད་དོ།། བྱང་ཆུབ་མེད་དོ།། ཞེས་པའི་བར་གྱི་མདོ་ཆོས་ཅན། 

ཁྱོད་ཀྱིས་དེ་ལ་འདོམས་ཚུལ་ཡོད་དེ། དོན་དམ་པར་ཀུན་ནས་ཉོན་མོངས་

ཀྱི་སྤྱི་མ་རིག་པ་སྐྱེ་བ་ཡང་མེད། ཡང་སྒྲ་ནི་འབྱེད་སྡུད་དང༌། བཟླས་དབྱེ་

བའི་ངག་ཡིན་པའི་ཡང་སྒྲས་བསྡུས་པ་རྒ་ཤིའི་བར་དུ་སྐྱེ་བ་མེད། ཅེས་པའི་

ཁྱད་པར་སྟོན་པར་སྐྱབས་འགྲོ་བདུན་བཅུ་པ་ལས། ཤེས་བྱ་ལ་ནི་བློ་རྣམས་



མཛད་པ་པོ། ཀུན་མཁྱེན་ཆེན་པོ་འཇམ་དབྱངས་བཞད་པའི་རྡོ་རྗེ།

- 22 -

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༧༽

རྒྱས།། རྨོངས་པའི་ཟུམ་པ་བཅོམ་པས་ན།། སངས་རྒྱས་པདྨ་ལྟར་རྣམས་

རྒྱས།། ཞེས་དང༌། མ་རིག་གཉིད་ནི་རྒྱུན་བཅད་ཅིང༌།། ཡང་དག་ཡེ་ཤེས་

ངེས་འབྱུང་བའི།། གང་ཞིག་རྣམ་པ་དེ་སངས་རྒྱས།། སྐྱེས་བུ་གཉིད་སངས་

ཇི་བཞིན་ནོ།། ཞེས་གསུངས་པ་ལྟར་ཤེས་བྱ་ལ་བློ་རྒྱས་པས་སམ། རྨོངས་

པའི་ཟུམ་པ་བཅོམ་པས་སམ། མ་རིག་པའི་གཉིད་ལས་སད་པས་སམ། མ་

རིག་པའི་གཉིད་སངས་པས་ན་སངས་རྒྱས་ཏེ་བདེན་པར་མེད། རྟོགས་བྱ་

སྒྲིབ་པ་སྤངས་པས་སམ་ཆསོ་ཁངོ་དུ་ཆུད་པས་ན་བྱང་ཆུབ་སྟེ། དེའི་བར་དུ་

ཡང་བདེན་པར་མེད་པར་དུ་ཡང་ཞེས་པའི་སྒྲ་ནི་བཟླས་དབྱེ་དང་འབྱེད་

སྡུད་ཀྱི་ཚིག་ཡིན་པས་རྟེན་འབྲེལ་ཡན་ལག་བཅུ་གཉིས་ནས་བཟུང་སྟེ། 

བདེན་བཞི་ཐབོ་པ་མངནོ་རྟགོས་རྒྱུན་ཞུགས་དང་དེའི་འབྲས་བུ། ཕྱིར་འངོ་

དང་དེའི་འབྲས་བུ། ཕྱིར་མི་འངོ་དང་དེའི་འབྲས་བུ། དགྲ་བཅོམ་དང་དེའི་

འབྲས་བུ། རང་སངས་རྒྱས་དང༌། རང་བྱང་ཆུབ། བྱང་སེམས་རྣམས་བདེན་

མེད་རྣམས་སྟནོ་པ་ཡིན་པའི་ཕྱིར། དང་པ་ོའཆད་པར། འགྲེལ་པར། མ་རིག་

པ་སྐྱེ་བ་ཡང་མེད། མ་རིག་པ་འགག་པ་ཡང་མེད། ཅེས་དང༌། ལེགས་བཤད་

གསེར་ཕྲེང་ལས། མ་རིག་པ་སྐྱེས་པ་མེད། ཡང་གིས་བསྡུས་པ་རྒ་ཤིའི་བར་

དུ་སྐྱེ་བ་མེད། མ་རིག་པ་འགག་པ་མེད་ཡང་གིས་བསྡུས་པ་རྒ་ཤིའི་བར་

དུ་འགག་པ་མེད། ཅེས་བྱུང༌། གཉིས་པ་འཆད་པར། འགྲེལ་པ་ལས། སངས་

རྒྱས་ཀྱང་མེད། བྱང་ཆུབ་ཀྱི་བར་དུ་ཡང་མེད་དོ།། ཞེས་དང༌། གསེར་ཕྲེང་

ལས། རྟོགས་པ་སངས་རྒྱས་མེད། རྟོགས་བྱ་བྱང་ཆུབ་ཀྱི་བར་དུ་ཡང་མེད་

ཅེས་བྱུང༌། གསུམ་པ་འཆད་པར། འགྲེལ་པ་ལས། བར་དུ་ཡང་མེད། ཅེས་

པ་དང༌། གསེར་ཕྲེང་ལས་ཀྱང༌། ཡང་གིས་བསྡུས་པ་བདེན་བཞི་འབྲས་བུ་

བདེན་བཞིའི་རྣམ་བཤད།

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༧༽
བཞི་རང་རྒྱལ་རྣམས་ཏེ་དེ་དག་དོན་དམ་པར་གྲུབ་པ་མེད་དོ།། ཞེས་སྟོན་

པའ།ོ། ཞེས་གསུངས། འགྲེལ་པའི་གཞུང་གི་དནོ་ཆསོ་ཅན། ཁྱདོ་ཀྱིས་བཤད་

བྱའི་མདོའ་ིདགོངས་པ་ལེགས་པར་བཀྲལ་ཏེ། ཚིག་ཚོགས་ཆེ་བ་རྣམས་

བཏུས་ཏེ་མདོའ་ིདོན་འགོག་བདེན་གྱི་ངོ་བོ་ཁྱད་ཆོས་ཅི་རིགས་ལ་སྦྱར་ཏེ། 

བདེན་མེད་ཀྱི་སྒོས་ལེགས་པར་བཀྲལ་བའི་ཕྱིར། འཆད་པར། དྲངས་མ་

ཐག་པའི་འགྲེལ་གཞུང་དེ་བྱུང༌། 

བཞི་པ་ལམ་བདེན་ལ་གདམས་ཚུལ་དང་བཅས་པ་འཆད་པ་ལ་

ཡང༌། འཕྲོས་དང་གཞུང་དོན་བཤད་པ་གཉིས་ལས། དང་པོ་འཆད་པར། 

ལམ་ལ་སྦྱིན་པ་ལ་སོགས་པའི་ཕ་རོལ་ཏུ་ཕྱིན་པ་དང༌། བདག་ཉིད་དམ་

ནང་སྟོང་པ་ཉིད་ལ་སོགས་པ་ནི། ཕྱི་སྟོང་པ་ཉིད་ལ་སོགས་པ་དང༌། སྔོན་

གྱི་མཐའ་དང་ཕྱི་མའི་མཐའ་དག་ཕན་ཚུན་ལྡན་པ་དང༌། མི་ལྡན་པ་མ་

ཡིན་པ་ཉིད་དུ་སྒྲུབ་བོ།། ཞེས་སྟོན་པ་བདེན་པ་ལ་འདོམས་པ་དང༌། ཞེས་

པ་འདི་བྱུང༌། 

འདི་ཡང་གང་ལས་འཕྲོས་ན། ཤཱ་རིའི་བུ་གཞན་ཡང་བྱང་ཆུབ་

སེམས་དཔའ་སེམས་དཔའ་ཆེན་པོ་དེ་ལྟར་ཤེས་རབ་ཀྱི་ཕ་རོལ་ཏུ་ཕྱིན་པ་

ལ་སྤྱོད་པའི་ཚེ། བདག་ཉིད་ལ་སྦྱིན་པའི་ཕ་རོལ་ཏུ་ཕྱིན་པའི་ས་ལ་བརྩོན་

ཞེས་བྱ་བའམ་མི་བརྩོན་ཞེས་བྱ་བར་ཡང་དག་པར་རྗེས་སུ་མི་མཐོང་ངོ༌།། 

ཞེས་པ་ནས། ཤཱ་རིའི་བུ་བྱང་ཆུབ་སེམས་དཔའ་སེམས་དཔའ་ཆེན་པོ་དེ་

ལྟར་ཤེས་རབ་ཀྱི་ཕ་རོལ་ཏུ་ཕྱིན་པ་ལ་བརྩོན་ཞེས་བརྗོད་པར་བྱའ།ོ། ཞེས་

པའི་གཞུང་འདི་བྱུང༌། འཕྲསོ་ཚུལ་ནི་འདིའི་སྐབས་སུ། སྦྱིན་སགོས་ཕ་རལོ་

ཏུ་ཕྱིན་པ་དང༌། བྱང་སེམས་བདག་ཉིད་བསྒོམ་བྱ་སྒོམ་བྱེད་དུ་བདེན་པར་



མཛད་པ་པོ། ཀུན་མཁྱེན་ཆེན་པོ་འཇམ་དབྱངས་བཞད་པའི་རྡོ་རྗེ།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༧༽

མ་གྲུབ་པས་ལྡན་པ་མ་ཡིན། བཀག་པ་བདེན་པར་མ་གྲུབ་པས་མིལྡན་པ་

མ་ཡིན་པར་རྟོགས་པར་གྱིས་ཤིག་ཅེས་འཆད་པ་ལ། འ་ོན། རྗེ་བཙུན་གྱི་

རྒྱན་འདིར་འཆད་ཚུལ་འདི་ཇི་ལྟ་བུ་ཞེ་ན། བདེན་པ་རྣམས་དང་ནི། ཞེས་

པ་ནས། གདམས་ངག་ནི་ཞེས་བྱུང༌། དེ་དག་གི་དོན་གྱི་ནང་ཚན་ལམ་

བདེན་འགྲེལ་པ་འདིར་འཆད་ཚུལ་ཇི་ལྟ་བུ་ཞེ་ན། འཆད་པར། ལམ་ལ་

ཞེས་སོགས་དྲངས་མ་ཐག་པ་དེ་བྱུང༌། དེ་འདྲ་བའི་མདོ་དེ་ཆོས་ཅན། ལམ་

བདེན་བརྗོད་བྱར་བྱས་པ་ལ་འདོམས་པ་ཡིན་ཏེ། ལམ་བདེན་གྱི་ཁྱད་ཆོས་

ལམ་དང་རིགས་པ་སྒྲུབ་པ་གཉིས་དང༌། ངེས་འབྱིན་ལ་འདམོས་པ་སྟེ་ཚན་

པ་གསུམ་དུ་བསྡུས་ནས་འདོམས་པའི་ཕྱིར། འཆད་པར། འགྲེལ་པར། ལམ་

ལ་ཞེས་དང༌། གསེར་ཕྲེང་ལས་ཀྱང༌། ལམ་གྱི་བདེན་པ་བརྗོད་པར་བྱས་པ་

ལ་འདོམས་སོ།། དེ་གང་ན་འདི་ལ་ལམ་དང་རིགས་སྒྲུབ་དང༌། ངེས་འབྱིན་

ལ་འདོམས་པ་གསུམ་དུ་བྱེད་ཀྱང༌། ཞེས་བྱུང༌། 

དེ་ལྟར་གདམས་པ་ལ་ཆོས་ཅན། དགོས་པ་ཡོད་དེ། ལམ་ལ་ཐ་

སྙད་དུ་མི་བརྩོན་པ་དང་དོན་དམ་པར་བརྩོན་པ་སོགས་བཀག་སྟེ་ལམ་

བདེན་རང་རྒྱུད་ལ་བསྟེན་བྱར་བདེན་ཞེན་དགག་པའི་ཆེད་ཡིན་པའི་ཕྱིར། 

འཆད་པར། ལེགས་བཤད་གསེར་ཕྲེང་ལས། དེ་ལྟར་མདོ་ཚན་གསུམ་པོ་

དེས་ལམ་ལ་བརྩནོ་མི་བརྩནོ་ལ་སགོས་པ་བཀག་པ་ནི་ལམ་བདེན་ལ་རྒྱུད་

ལ་བསྟེན་བྱར་ཞེན་པ་ལྡོག་པའི་དོན་དུའ།ོ། ཞེས་དང༌། རྣམ་བཤད་ལས་

ཀྱང༌། ལམ་བསྟེན་བྱར་བདེན་པར་ཞེན་པ་དགག་པའི་ཆེད་དུ་གདམས་

པའ།ོ། ཞེས་གསུངས། ཡུམ་བར་བ་ལས། ཤཱ་རིའི་བུ་གཞན་ཡང་བྱང་ཆུབ་

སེམས་དཔའ་སེམས་དཔའ་ཆེན་པོ་ཤེས་རབ་ཀྱི་ཕ་རོལ་ཏུ་ཕྱིན་པ་ལ་སྤྱོད་

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༧༽
པའི་ཚེ་བདག་ཉིད་ལ་སྦྱིན་པའི་ཕ་རལོ་ཏུ་ཕྱིན་པ་ལ་བརྩནོ་ཞེས་བྱ་བའམ་

མི་བརྩོན་ཞེས་བྱ་བར་ཡང་དག་པར་རྗེས་སུ་མི་མཐོང་ཞིང༌། ཞེས་པ་ནས། 

ཤཱ་རིའི་བུ་རྣམ་གྲངས་འདིས་ཀྱང་ཁྱོད་ཀྱིས་འདི་ལྟར་རིགས་པར་བྱ་སྟེ། 

བྱང་ཆུབ་སེམས་དཔའ་སེམས་དཔའ་ཆེན་པོ་ཤེས་རབ་ཀྱི་ཕ་རོལ་ཏུ་ཕྱིན་

པ་ལ་བརྩོན་པ་ནི་བརྩོན་ཞེས་བརྗོད་པར་བྱའ།ོ། ཞེས་པའི་མདོ་ཆོས་ཅན། 

ལམ་བདེན་ལ་བརྗོད་བྱར་བྱས་ནས་གདམས་པ་ཡིན་ཏེ། ལམ་བདེན་གྱི་

ཁྱད་ཆསོ་ལམ་གྱི་ནང་ཚན་དུ་གཏགོས་པའི་ལམ་སྤྱད་བྱའམ་བསྒམོ་བྱ་ཕར་

ཕྱིན་དྲུག་དང༌། ཕུང་པོ་ལྔ། སྐྱེ་མཆེད་བཅུ་གཉིས། བྱང་ཕོྱགས་སོ་བདུན། 

མི་འཇིགས་པ་བཞི། ཡང་དག་པར་རིག་པ་བཞི། མངོན་ཤེས་ལྔ། སྟོབས་

བཅུ། སངས་རྒྱས་ཀྱི་ཆོས་མ་འདྲེས་པ་བཅོ་བརྒྱད་རྣམས་རྣམ་མཁྱེན་གྱི་

བར་དག་དང༌། སྤྱོད་པ་པོའམ་སྒོམ་པ་པོ་བདག་ཉིད་སྤྱད་བྱ་སྤྱོད་བྱེད་

བསྒམོ་བྱ་སྒམོ་བྱེད་དུ་བདེན་པར་མ་གྲུབ་པས་ལྡན་པ་མ་ཡིན། བཀག་པར་

བདེན་པར་མ་གྲུབ་པས་མི་ལྡན་པ་མ་ཡིན་པར་རྟགོས་པར་གྱིས་ཤིག །ཅེས་

འདོམས་པའི་ཕྱིར། འཆད་པར། འགྲེལ་པར། ལམ་ལ་སྦྱིན་པ་ལ་སོགས་

པའི་ཕ་རོལ་ཏུ་ཕྱིན་པ་དང་བདག་ཉིད་དམ། ཞེས་ཕན་ཚུན་ལྡན་པ་དང་

མི་ལྡན་པ་མ་ཡིན་པ་འདི་ཉིད་དུ་སྒྲུབ་བོ།། ཞེས་བྱུང༌། དམ་ཞེས་པ་འགོ་མ་

འདྲེན་པའི་ངག་ཡིན་ཏེ། གསེར་ཕྲེང་ལས། དམ་ནི་འགོ་མ་རྣམས་སྡུད་པ་

སྟེ་ཞེས་བྱུང༌། ཡུམ་བར་མ་ལས། ཤཱ་རིའི་བུ་གཞན་ཡང་བྱང་ཆུབ་སེམས་

དཔའ་སེམས་དཔའ་ཆེན་པོ་ཤེས་རབ་ཀྱི་ཕ་རོལ་ཏུ་ཕྱིན་པ་ལ་སྤྱོད་པའི་ཚེ་

སྟོང་པ་ཉིད་ལ་སྟོང་པ་ཉིད་ཀྱིས་སྦྱོར་བར་མི་བྱེད་དེ་སྟོང་པ་ཉིད་ཀྱི་རྣལ་

འབྱོར་ལ་མ་ཡིན་ནོ་ཞེས་པ་ནས། རྣམ་པར་ཤེས་པ་ལ་སྦྱོར་བར་མི་བྱེད་



མཛད་པ་པོ། ཀུན་མཁྱེན་ཆེན་པོ་འཇམ་དབྱངས་བཞད་པའི་རྡོ་རྗེ།

འབྲས་
སྤུངས་

སྒོ་མང
་གློག་རྡུ

ལ་གཙུ
ག་ལག

་དེབ་ཨ
ང་།༼༥

༧༽

འབྱེད་པར་མི་བྱེད་དང༌། ཞེས་པའི་མད་ོཆསོ་ཅན། ལམ་བདེན་གྱི་ཁྱད་ཆསོ་

རིགས་སྒྲུབ་གཉིས་ལ་འདོམས་པ་ཡིན་ཏེ། ནང་གི་སྟོང་གཞིའི་སྒོས་བདེན་

པས་ནང་སྟོང་པ་ཉིད་ཀྱི་སྟོང་པ་ཉིད་ལ་སོགས་པ། ནང་གི་མཚན་མ་སྟེ་རྒྱུ་

བདེན་གྲུབ་ཀྱིས་སྟངོ་པ་མཚན་མ་མེད། ནང་གི་འབྲས་བུའི་སྨནོ་པའི་ཡུལ་

བདེན་པས་སྟོང་པ་སྨོན་མེད་གསུམ་ཡུལ་དུ་བྱེད་པའི་ཏིང་ངེ་འཛིན་དང༌། 

སྐྱེས་བུའི་རྒྱུད་ལས་ཕྱི་རོལ་ཏུ་གྱུར་པའི་ཕྱི་བདེན་སྟོང་ནི་ཕྱི་སྟོང་པ་ཉིད་

ལ་སོགས་པ་ཕྱིའི་མཚན་མ་སྟེ་རྒྱུ་བདེན་སྟོང་ཕྱིའི་མཚན་མ་མེད་པ། ཕྱིའི་

སྨོན་བྱའི་ཡུལ་འབྲས་བུའི་བདེན་སྟོང་ཕྱི་སྨོན་མེད་གསུམ་ཡུལ་ཡུལ་ཅན་

དུ་བདེན་པར་མེད་ཅིང༌། བཀག་པ་དེ་ཉིད་ཀྱང་བདེན་པར་མེད་དོ།། ཞེས་

འདོམས་པའི་ཕྱིར། འཆད་པར། འགྲེལ་པ་ལས། ནང་སྟོང་པ་ཉིད་ལ་སོགས་

པ་ནི་ཕྱི་སྟོང་པ་ཉིད་ལ་སོགས་པ་དང༌། ཞེས་དང༌། ལེགས་བཤད་གསེར་

ཕྲེང་ལས། ནང་སྦྱོར་པ་པོ་སྟོང་པ་ཉིད་དང་སོགས་པས་མཚན་མེད་སྨོན་

མེད་གསུམ་ནི་ཕྱི་སྦྱོར་པ་པོ་སྟོང་པ་ཉིད་སོགས་གསུམ་དང་ཞེས་སོགས་

བྱུང༌། ཡུམ་བར་བ་ལས། གཟུགས་ལ་སྔནོ་གྱི་མཐས་སྦྱརོ་བར་མི་བྱེད་དེ། དེ་

ཅིའི་ཕྱིར་ཞེ་ན། ཤཱ་རིའི་བུ་འདི་ལྟར་བྱང་ཆུབ་སེམས་དཔས་སྔནོ་གྱི་མཐའ་

ཉིད་ཀྱང་ཡང་དག་པར་རྗེས་སུ་མི་མཐངོ་ང༌ོ།། ཞེས་པ་ནས། ད་ལྟར་བྱུང་བ་

ཉིད་ཡང་དག་པར་རྗེས་སུ་མི་མཐོང་ན་རྣམ་པ་ཐམས་ཅད་མཁྱེན་པ་ཉིད་

ལ་ད་ལྟར་བྱུང་བས་སྦྱོར་བར་ཅི་ལྟར་བྱེད་དེ། ཤཱ་རིའི་བུ་བྱང་ཆུབ་སེམས་

དཔའ་ཆེན་པོ་དེ་ལྟར་སྤྱོད་པ་ནི་ཤེས་རབ་ཀྱི་ཕ་རོལ་ཏུ་ཕྱིན་པ་ལ་བརྩོན་

ཞེས་བརྗོད་པར་བྱའ།ོ། ཞེས་པའི་མདོ་ཆོས་ཅན། ངེས་འབྱིན་ལ་གདམས་

པ་ཡིན་ཏེ། སྔ་ལོགས་སུ་བྱུང་བས་སྔོན་མ་དེའི་ཆའམ་དམན་པ་ཡིན་པས་

འབྲས་སྤུངས་སྒོ་མང་གློག་རྡུལ་གཙུག་ལག་དེབ་ཨང་།༼༥༧༽
སམ་དེའི་མཐར་ཐུག་པ་ཡིན་པས་ན་དེའི་མཐའ་དེ་འདས་པའམ་འཁོར་

བ། ཕྱི་ལོགས་སུ་བྱུང་བས་ཕྱི་མ་དེའི་ཆའམ་མཇུག་གམ་མཐར་ཐུག་ཡིན་

པས་ན་དེའི་མཐའ་དེ་ད་ལྟར་བ་དང་མ་འངོས་པའམ། མྱ་ངན་ལས་འདས་

པ་དག་ཕན་ཚུན་དུ་གང་ལས་ངེས་པར་འབྱུང་བ་དག་གང་དུ་ངེས་པར་

འབྱུང་བ་དེར་ལྡན་པ་བདེན་པར་མ་གྲུབ་པ་དང༌། བདེན་པར་མ་གྲུབ་པ་

དེ་ཉིད་ཀྱང་བདེན་པར་མ་གྲུབ་པས་མི་ལྡན་པ་མ་ཡིན་པའི་ཕྱིར་དུ་སྒྲུབས་

ཤིག་ཅེས་འདོམས་པའི་ཕྱིར། འཆད་པར། འགྲེལ་པ་ལས། སྔོན་གྱི་མཐའ་

དང་ཕྱི་མའི་མཐའ་དག་ཕན་ཚུན་དུ་ལྡན་པ་དང་མི་ལྡན་པ་མ་ཡིན་པ་ཉིད་

དུ་སྒྲུབ་བ་ོཞེས་སྟནོ་པ་ཞེས་དང༌། རྣམ་བཤད་ལས། སྔནོ་གྱི་མཐའ་འཁརོ་བ་

དང༌། ཕྱི་མའི་མཐའ་མྱ་ངན་ལས་འདས་པ་དག་ཕན་ཚུན་དུ་སོགས་དང༌། 

ལེགས་བཤད་གསེར་ཕྲེང་ལས། སྔོན་གྱི་མཐའ་འདས་པ་དང༌། ཕྱི་མའི་

མཐའ་མ་འངོས་པ་དང་ད་ལྟར་བྱུང་བ་དག་ཕན་ཚུན་དུ་ལྡན་པ་གཅིག་

ལ་གཅིག་སྦྱོར་བ་དང༌། མི་ལྡན་པ་གཅིག་ལ་གཅིག་མི་སྦྱོར་བ་མ་ཡིན་པ་

ཉིད་དུ་རྟོགས་པར་གྱིས་ཞེས་སྒྲུབས་ཤིག་ཅེས་སྟོན་པ་སྟེ། ཞེས་གསུངས་

པའི་ཕྱིར།། ཞེས་པ་འདི་ཡང་རྗེ་འཇམ་དབྱངས་བཞད་པའི་རྡོ་རྗེའི་གསུང་

འཁྲུལ་མེད་ལགས་སོ།། 


